
Сааскы илгийэр сибиэһэй салгыҥҥа хайыһардаан
дайартан ордук үчүгэй туох кэлиэй?   Быйыл Ураһалаах
алааска улуустааҕы хайыһар бэдэрээссийэтин
тэрийиитинэн хайыһар базата аһыллан үлэлээтэ.  Алааска
сынньана кэлбит дьоҥҥо анаан каток, сыырдар уонна
сүүрбэччэ биэрэстэлээх анал хайыһар суола
оҥоһуллубуттара. Баҕалаахтар хайыһар, хаҥкы уларсаннар
дьарыктаналларыгар өҥө олохтоммута.

Кулун тутар 25 ‒ 26 күннэригэр Ураһалаахха хайыһарга
күрэхтэһиилэр ыытылыннылар. Кулун тутар бүтэһик өрөбүллэригэр
биир дойдулаахпыт И.Г.Игнатьев сырдык аатыгар хайыһарынан
сүүрүүгэ сэттис төгүлүн ыытыллар уонтан тахса түһүмэхтээх
өрөспүүбүлүкэ кубогар итиэннэ «Лыжня России» Бүтүн Россиятааҕы
маассабай успуорду көҕүлүүр аахсыйа тэриллибитэ. 

Кыттааччылары кытта кэпсэттибит. 
лаврентий Захаров, алданнааҕы

оҕо-ыччат успуорт оскуолатын иитил-
лээччитэ: 

‒ Мин Тааттаттан сылдьабын, Алдаҥҥа
үөрэнэбин, интэринээккэ олоробун. Алдаҥҥа
физкултуураҕа бэлэмнэнэр анал кииҥҥэ
дьарыктанабыт. Өрөспүүбүлүкэ кубогун
сэттис  күрэхтэһиитигэр оскуолабытыттан 11
оҕо буолан кэллибит. Бүгүҥҥү тэрээһин
үчүгэй, трасса киэҥ, көнө. Хайыһарынан
дьарыктаныы миэхэ тус бэйэбэр эрэллээхтик
сананыыны үөскэтэр. 

кристина БилЮкина, павловскай
олохтооҕо: 

‒ Хайыһарынан дьарыктаммытым
ыраатта. Билигин сааһым 71. Аҕыйах
хонуктааҕыта Хаҥалас улууһугар баран
иккис бириистээх миэстэҕэ тиксэн кэлбитим.
Кулун тутар 18 ‒ 19 күннэригэр Таатта
улууһун Дэбдиргэ нэһилиэгэр баран эмиэ
ситиһиилээхтик кыттан миэстэлэһэн
кэлбитим. Бу успуорт көрүҥэ миэхэ күүһү-
уоҕу биэрэр. Уопсайынан, мин хаамабын,
кыралаан сүүрэбин даҕаны, сааскы ыйдарга
аҕыйах күннэри туттуммахтаан
хайыһардыыбын. Быһатын эттэххэ, чэбдик
салгынынан сайа тыынабын. Доруобуйам
билиҥҥитэ этэҥҥэ, 75 сааспар диэри
хайыһардыам этэ диэн баҕа санаалаахпын.
Эдэр дьоҥҥо, ыччаттарга физкултууранан,
успуордунан сөбүлээн дьарыктаныҥ,
салгыҥҥа элбэхтик сылдьыҥ, чөл куттаах,
доруобай, үтүө дьон буолуҥ диэн этэбин,
алгыыбын. 

коля нестеров, Бырама оскуолатын
иккис кылааһын үөрэнээччитэ: 

‒ Мин хайыһарынан оҕо эрдэхпиттэн
дьарыктанабын. Элбэх күрэхтэһиилэргэ
кытынным. Миэстэлэһээччибин,
кыайааччыбын.  Хайыһарынан

дьарыктанааччылар түргэн уонна күүстээх буолааччылар. Мин
улааттахпына даҕаны хайыһардыам дии саныыбын. 

Бэйэбит кэр.   

Муус устар 2 күнүгэр
Таатта  улууһун Ытык
К ү ө л ү г э р
өрөспүүбүлүкэтээҕи «Аҕа
күрэҕэ ‒ 2017» күрэхтэһиигэ
Хочо бөһүөлэгин олохто-
охторо Вячеслав Владимиро-
вич уонна Сокол Соколовтар
кыайан-хотон улууспутун
д о р ҕ о о н н о о х т у к
ааттаттылар. Былырыын
ө р ө с п ү ү б ү л ү к э т э э ҕ и
күрэхтэһиигэ кинилэр төрдүс
миэстэлэммит буоллахтарына,
быйыл үс түһүмэххэ бастаан,
иккитигэр иккис миэстэ
буоланнар,  туох да мөккүөрэ
суох муҥутуур кыайыылааҕынан
тахсыбыттарын дьүүллүүр сүбэ
чилиэннэрэ бары сөҕө-махтайа
бэлиэтээбиттэр. Соколовтарга
харчынан сэртипикээти, кубогу,
уолга планшет ыларыгар сэрти-
пикээти уонна Вячеслав
Владимировичка «Аҕа оруолун
үрдэтиигэ үрдүкү кылаатын
иһин» диэн
дастыбырыанньалаах мэтээли
туттарбыттар. 

Биһиги ыал аҕатын
эҕэрдэлээн туран, күрэхтэһии

туһунан төлөпүөнүнэн
кэпсииригэр көрдөстүбүт. 

‒ күрэхтэһиигэ кыттыыгы-
тын тус бэйэҕит хайдах
сыаналыыгытый?

‒ Муус устар 1 күнүгэр
түүннэри айаннаан сарсыныгар
күрэхтэстибит. Ордук уустугунан
бириэмэҕэ маһы суоруу,
хайытыы, сааһылааһын этэ. Ол
да буоллар, бары түһүмэххэ
бэлэмнээх буоламмыт үчүгэйдик
кытынныбыт. Былырыын
көрдөрүүбүт эмиэ үчүгэй этэ, ол
эрээри хаачыстыба өртүнэн
мөлтөөммүт төрдүс миэстэҕэ
тиксибиппит. Бэйэни
билиһиннэриигэ «Аҕам алааһа»
ырыаны ыллаатыбыт. 

‒ атын улуустар
бэлэмнэрэ хайдах эбитий? 

‒ 10 улуустан аҕалаах уолат-
тар кытыннылар. Ыраах
Мииринэйтэн, Дьааҥыттан,
Бүлүү эҥэр улуустарыттан кытта
кэлбит буоланнар, күрэхтэһии
суолтата үрдээтэ. Биһиги
бастакы, иккис ньурбалар, үһүс
дьааҥылар буоллулар. Ыраах
сиртэн кэлэн баран миэстэлэһэн
барбыттарыттан олус  диэн

астыннылар. Күрэхтэһээччилэр
бары да бэлэмнээхтэр этэ.
Дьокуускай куорат аатыттан
биир дойдулаахтарбыт
Төҥүлүттэн төрүттээх
Птицыннар эмиэ куһаҕана
суохтук кытыннылар. 

‒   эрэллээхтик кыайаргы-
тыгар туох сабыдыаллаата? 

‒ Кыайыыбытыгар улахан
оруолу уопуппут ылла.
Былырыыҥҥы сыыһаларбытын
хатылаабат курдук кыһаллан
кытынныбыт. Ону сэргэ
улуустааҕы ыччат уонна дьиэ
кэргэн управлениетын
үлэһиттэрэ барсаннар олус
өйөөтүлэр, Хочо оскуолатын
муусукаҕа учуутала Николай
Куприянов уолбун Соколу көрө-
истэ сылдьан көмөлөстө. Кыай-
быппытын билэммит
хамаанданан улууспут
былааҕын күөрэччи көтөхтүбүт.
Түгэнинэн туһанан, махталбын
өрүү алтыһа сылдьар
управлением үлэһиттэригэр,
күүс-көмө буолбут дьоҥҥо
итиэннэ талыы-талба Таатта
олохтоохторугар, икки төгүллээх
чөмпүйүөннэргэ Чупровтарга
тиэрдэбин. 

‒ Дьиэ кэргэниҥ туһунан
билиһиннэр эрэ.

‒ Мин бэйэм Хочоҕо
күтүөппүн, Үөһээ Халыма
Арыылааҕыттан төрүттээхпин.
Кэргэним Соколова Татьяна
Николаевна, үс оҕолоохпут.
Улахан кыыспыт Настя мас
тардыһыытынан дьарыктанар,
билигин ХИФУ устудьуона, кыра
кыыспыт Даша успуорт
национальнай көрүҥнэригэр
маастарга хандьыдаат, уолбут
Сокол тохсус кылааска үөрэнэр,
мас тардыһыытынан
утумнаахтык дьарыктанар.
Дьиҥэр, муус устар 1 күнүгэр
күрэхтэһэ барыахтаах этэ
даҕаны, миигин өйөөн «Аҕа
күрэҕэр» кытынна. Биһиги дьиэ
кэргэн успуорду, чөл олоҕу өрө
тутабыт. Бэйэм чааһынай
предпринимательбин уонна Аҕа
сүбэтигэр баарбын, эһиилги
ө р ө с п ү ү б ү л ү к э т э э ҕ и
күрэхтэһиигэ судьуйа
быһыытынан үлэлиэхпин сөп.
Эһиилги күрэхтэһиини
астыннарардык, чаҕылхайдык
тэрийиэхпит диэн эрэнэбин. 

‒ эһиэхэ өссө үрдүк
ситиһиилэри, өссө элбэх
к ы а й ы ы н ы - х о т у у н у
баҕарабыт. 

виктория БелолЮБскаЯ. 

Дьокутааттар 
пресс-кэмпириэнсийэ

тэрийДилэр
Кулун тутар 27 ‒ муус устар 1 күннэригэр

Дьокуускайга ыытыллыбыт СӨ муниципальнай
тэриллиилэр бэрэстэбиитэллээх уорганнарын
дьокутааттарын бастакы сийиэһигэр улууспут
дьокутааттара дэлэгээссийэнэн кыттыбыт-
тара. Сийиэс Ил Түмэн Судаарыстыбаннай
мунньаҕын бэрэссэдээтэлэ Александр Жирков
көҕүлээһининэн тэриллибитэ. 

Улууспут бары нэһилиэктэриттэн кыттыыны ылбыт
сийиэс кыттыылаахтара дьокутааттар тэрийбит пресс-
кэмпириэнсийэлэрин ыыттылар. Улуус
дьокутааттарын оройуоннааҕы Сэбиэтин бэрэссэдээ-
тэлэ Андрей Находкин салайан ыытта. Оройуон
баһылыга Николай Старостин кыттыыны ылла. 

Дэлэгээттэр сиэксийэлэринэн туох ханнык
тэрээһиннэргэ сылдьыбыттарын сиһилии кэпсээтилэр
итиэннэ сийиэс түмүгүнэн ылыныллыахтаах
резолюцияҕа туох этиилэри киллэриэххэ сөбүн ырыты-
стылар. 

Пресс-кэмпириэнсийэ туһунан хаһыат кэлэр
нүөмэригэр сиһилии билиһиннэриэхпит. 

“Бриллиантовай циркэҕэ ‒
расторгуевтар ааттарын

иҥэрэргэ”
Итинник ис хоһоонноох СӨ Ил Дархана Егор

Борисов Ыйааҕа таҕыста.
«РФ үтүөлээх, СӨ норуодунай артыыһа Марфа

Петровна Колесова аатын үйэтитэр, РФ, СӨ үтүөлээх
артыыһа Сергей Васильевич Расторгуев Саха
Өрөспүүбүлүкэтигэр цирк ускуустубатын тэрийиигэ,
сайыннарыыга үтүөлэрин иһин «СӨ Судаарыстыбан-
най циркэтэ» автономнай тэрилтэни «Марфа уонна
Сергей Расторгуевтар ааттарынан СӨ Судаарысты-
баннай циркэтэ» диэн уларытан ааттыырга», ‒ диэн
Ыйаахха этиллэр. 

Биллиилээх биир дойдулаахпыт Марфа Петровна
2016 с. сэтинньи 5 күнүгэр Соҕуруу Корея
клиникатыгар ыарахан ыарыыттан биһиги кэккэбитит-
тэн туораабыта. 

Расторгуевтар 43 сыл дьоллоохтук бииргэ
олорбуттара. Үөрэнэ сылдьан билсиэхтэриттэн өрүү
бииргэ сылдьыбыттара, саха эстрадатын
төрүттээбиттэрэ, Саха сиригэр цирк баар буолуутугар
сүҥкэн өҥөлөөхтөр.    

саха тылын учууталларын
Бастакы сийиэһигэр

Муус устар 4‒5 күннэригэр Дьокуускайга саха
тылын, литературатын уонна төрүт култуура
учууталларыгар өрөспүүбүлүкэтээҕи бастакы
сийиэс киэҥ тэрээһиннээхтик ыытылынна. 

Көрсүһүү өрөспүүбүлүкэҕэ судаарыстыбаннай
статустаах саха тылын сайдыытыгар сөптөөх суолу
тобулар, ФҮөС олоххо киллэрии усулуобуйатыгар саха
тылын, литературатын, төрүт култуура предметтэрин
үөрэтии хайысхаларын саҥатытар соруктаах
тэрилиннэ. 

Өрөспүүбүлүкэ бары улуустарыттан 600 кэриҥэ
учууталлар, үөрэх үлэһиттэрэ «Төгүрүк остуолларга»,
пленарнай мунньахха, ырытыһыыларга,
сиэксийэлэринэн үлэҕэ кытыннылар. Пленарнай
мунньахха СӨ Бырабыыталыстыбатын бэрэссэдээтэ-
лин солбуйааччы, тыл бэлиитикэтигэр хамыыһыйа
бэрэссэдээтэлэ Алексей Дьячковскай, Ил Түмэн
бэрэссэдээтэлэ Александр Жирков, СӨ Үөрэҕириигэ
миниистирин бастакы солбуйааччы Феодосия
Габышева кыттан эҕэрдэлээтилэр, бастыҥ
учууталларга бэлиэ наҕараадалары туттартаатылар.  

тэттик 

Муҥутуур
кыайыылаахтар ‒

Соколовтар 

ҮӨрҮҮлээх сонун

«Чэбдик
салгынынан

сайа тыынабыт»

экспресс‒ыйытык



Муус устар 1 күнүгэр
Аллараа Бэстээххэ, “Олоҥхо
дьиэтэ”  оройуоннааҕы
норуот айымньытын
киинигэр «Өбүгэ таҥаһа»,
«Дьахтар хаһыаччыгын
тигии» уран тарбахтаах
иистэнньэҥнэр аһаҕас күөн-
күрэстэрэ ыытылынна.

11 кыттааччы дьахтар
хаһыаччыгын тигии ньымаларын
дьоҥҥо-сэргэҕэ маастар-кылаас
быһыытынан  көрдөрдүлэр.

Үгэс буолбут аһаҕас «Өбүгэ
таҥаһа» иистэнньэҥнэр
куонкурустара быйыл ССРС
Худуоһунньуктарын сойууһун
чилиэнэ, норуот маастара Анна
Прокопьевна Скрябина, норуот
маастара, иистэнньэҥ, дьоруой-
ийэ Анисия Константиновна
Захарова 90 саастарыгар
ананан ыытылынна.

Аһаҕас күөн-күрэс дьүүллүүр
сүбэтигэр А.Е. Кулаковскай
аатынан Норуоттар
Доҕордоһууларын киинин
«Симэх» галереятын сүрүннүүр
исписэлииһэ, инженер-технолог
Дария Гуляева, СӨ маастардара

Евдокия Петрова, Азияна Хар-
лампьева, В.П. Ларионов
аатынан Майа орто оскуолатын
эбии үөрэхтээһиҥҥэ педагога,
норуот  маастара Мария
Соловьева үлэлээтилэр. 

Күн устата уустарын-уранна-
рын, нарын иэйиилэрин киллэ-
рэн иистэммит
кыттааччыларбыт  анал
ааттарга:  «Ураты көрүүлээх
иистэнньэҥ»  ‒ Марфа Шарина
(Дьокуускай куорат),
“Дьаныардаах иистэнньэҥ»  ‒
Сардаана  Попова (Таатта, Хар-
балаах), “Имигэс илиилээх
иистэнньэҥ» ‒ Августа Маркова
(Табаҕа), «Дьулуурдаах
иистэнньэҥ» ‒  Зоя Захарова
(Сыымах), «Ыраас сииктээх» ‒
Аграфена Дьяконова (Горнай,
Күөрэлээх), «Сатабыллаах
иистэнньэҥ» ‒ Евдокия Дмит-
риева (Павловскай),
«Бэриниилээх иистэнньэҥ» ‒
Александра Кузьмина (Аллараа

Бэстээх) тигистилэр. Оттон үһүс
миэстэни Уус Алдан
Суоттутуттан Екатерина
Васильева, иккиһи Чурапчы
Мугудайыттан Аксиния Сивцева
уонна маҥнайгы миэстэни
Нөөрүктээйи нэһилиэгиттэн
Лилия Петрова ыллылар. 

Норуот маастара, улуус
Бочуоттаах гражданина Анисия
Константиновна Захарова 90
сааһынан оҕолоро туруорбут
“Кылаан бириис”
к ы а й ы ы л а а ҕ ы н а н
Нөөрүктээйиттэн  Надежда
Авелева ааттанна.

Биһиги иилээн-саҕалаан
ыытар тэрээһиннэрбитигэр
инникитин даҕаны көхтөөхтүк бу
курдук түмсүүлээхтик кыттар
буолуҥ диэн ыҥырабыт. 

Оройуоннааҕы 
норуот айымньытын киинэ.

Кулун тутар 25 күнэ – Россияҕа
Култуура үлэһитин күнэ. Бу күнү
улуус култуураҕа уонна духуобунай
сайдыыга салалтатын уонна
боропсойууһун көҕүлээһиннэринэн
улуус култууратын
үлэһиттэригэр анаан Ураһалаахха
сынньалаҥ тэрилиннэ. 

Өрөбүлү аахсыбакка, түүннэри-
күнүстэри түбүгүрэр нэһилиэктэрдээҕи
сынньалаҥ кииннэрин, муусукаҕа
оскуолаларын, мусуой, бибилэтиэкэ
үлэһиттэрэ сибиэһэй сааскы салгыҥҥа
ирэ-хоро кэпсэттилэр, бэйэ-бэйэлэрин
эҕэрдэлэстилэр, күннээҕи түбүктэн
сынньаннылар. 

Бу күн үөрүүлээх түгэнинэн бииргэ
алтыһар кэллиэгэлэрбитигэр өр
сыллаах үтүө суобастаах үлэлэрин
түмүгүнэн үрдүкү наҕараадалары
туттарыы буолла. Үөрүүлээх быһыыга-
майгыга анал бэлиэлэри управление
начаалынньыга С.М.Холмогоров
туттартаата. “СӨ култуураҕа үтүөлээх
үлэһитэ” аатын М.К.Попова аатынан
Майатааҕы оҕо ускуустубатын оскуола-
тын дириэктэрэ В.Е.Захаровка, «СӨ
култуураҕа туйгуна» бэлиэлэри
М.К.Попова аатынан Майатааҕы оҕо
ускуустубатын оскуолатын дириэктэрин
иитэр үлэҕэ солбуйааччы
М.Е.Скрябина, Томтор нэһилиэгин
бибилэтиэкэрэ П.Н.Местникова, оҕо
бибилэтиэкэтин сэбиэдиссэйэ
О.Н.Дьяконова, Төҥүлүтээҕи “Эйгэ”

сынньалаҥ киин оҕону кытта үлэҕэ
бибилэтиэкэрэ С.А.Петрова, Хаптаҕай
кулуубугар өр сылларга үлэлээбит, кул-
туура бэтэрээнэ А.С.Баишева,
Төхтүрдээҕи оҕо ускуустубатын оскуо-
латын театральнай кылаас преподава-
телэ А.Н.Вензель тутар чиэстэннилэр.

“СӨ норуот уус-уран айымньытыгар
кылаатын иһин” бэлиэлэри туттулар:
“Кыталык” оҕо-ыччат киинин уус-уран
салайааччыта, “Кыталык” норуодунай

ансаамбыл салайааччыта
В.П.Винокуров уонна Балыктаахтааҕы
сынньалаҥ киинин исписэлииһэ
И.И.Прибылых. 

“Мэҥэ Хаҥалас улууһугар култуура
уонна ускуустуба сайдыытыгар
кылаатын иһин” бэлиэнэн
н а ҕ а р а а д а л а н н ы л а р :
Чыамайыкытааҕы сынньалаҥ киинигэр
таһаарыылаахтык үлэлээбит култуура
бэтэрээнэ Е.М.Захарова уонна

И.М.Сосин аатынан киин бибилэтиэкэ
сүрүннүүр бибилэтиэкэрэ М.Н.Василь-
ева, оройуон дьокутааттарын Сэбиэтин
Бочуотунай грамотатын Д.Ф.Ходулов
аатынан норуот айымньытын дьиэтин
дириэктэрэ С.С.Григорьев. Ону тэҥэ
култуура үлэһиттэрин улахан бөлөҕөр
СӨ Култуураҕа уонна духуобунай сай-
дыыга министиэристибэтин Бочуотунай
грамоталара, Махтал суруктара тутта-
рылыннылар.  

2 “эркэ э йи”2017  сыл, муус устар 7 күнэ, бээтинсэ кэпсиэ
култуура  үлэһитин  күнүгэр 

Кулун тутар 30 ‒ 31 күннэригэр
Төхтүр сиригэр-уотугар “Сааскы
сирэйдэр” көр-күлүү бэстибээлэ онус
төгүлүн ыытылынна. Бу
бэстибээли көр-күлүү “мэтрэ”, СӨ
култуураҕа үтүөлээх үлэһитэ, мэҥэ
хаҥаластар киэн туттар, оҕо-аймах
сөбүлүүр артыыһа Аркадий
Михайлович Новиков көҕүлээн
тэрийбитэ. Онон бу тэрээһин “Көөчөөн
көрө” мини-норуодунай тыйаатыр
“төрөппүт оҕотунан” буолар. 10 сыл
эттэххэ дөбөҥ да, бу сылларга көр-күлүү
түһүлгэтигэр элбэх улуустан
тыһыынчанан киһи кыттан ааста. Бу
тэрээһин “Көөчөөн көрө” тыйаатыр
устуоруйатын биир чаҕылхай
страницатынан буолар.

Бу икки күннээх бэстибээл дьүүллүүр
сүбэтин салайааччытынан СӨ
Суруйааччыларын сойууһун чилиэнэ
Е.В.Слепцова‒Куорсуннаах, киниэхэ
А.Е.Кулаковскай аатынан Норуоттар
Доҕордоһууларын дьиэтин сүрүннүүр
исписэлииһэ, СӨ култуураҕа үтүөлээх
үлэһитэ С.С.Адамова, улуус култуураҕа
уонна духуобунай сайдыыга салаатын
исписэлииһэ Э.М.Павлова, “Көөчөөн
көрө” тыйаатыр артыыстара Е.А.Никити-
на, В.В.Егорова, А.В.Стручков
көмөлөстүлэр.  Бу бэстибээлгэ Үөһээ
Бүлүүттэн икки, Намтан, Хаҥаластан
үстүү бөлөх, Таатта Чымнаайытыттан,
Эдьигээнтэн, Горнай Дьиикимдэтиттэн,
Чурапчы Мындаҕаайытыттан, биһиги
улууспутуттан Дойдуттан, Тиэлигиттэн,
Төхтүртэн иккилии бөлөх, Павловскайтан,
Хаптаҕайтан, Томтортон  барыта 26
кэлэктиип 80-тан тахса нүөмэри 130-ча
киһи көрдөрдө. 

Икки күннээх бэстибээл түмүгэ маннык
буолла:

Гран при ‒ Үөһээ Бүлүү Хоро
нэһилиэгин „Хоросо“ бөлөҕө (сал.Иван
Касьянов) буолла.  Аркадий Новиков
оҕолорун ааттарыттан анал бирииһи
А.М.Новиков кыыһа Т.А.Новикова ‒
Васильева „Сааскы сирэйдэр“ 10
сылынан, күн-бүгүн айа-тута, үлэлии-
хамсыы сылдьар „Көөчөөн көрө“ тыйаа-
тыр кэлэктиибигэр Аркадий Новиков
статуэткатын кытары ноутбугу үөрүүлээх
быһыыга-майгыга туттарда. Аркадий
Новиков анал бирииһин Нам Көбөкөнүтэн
Февронья Романова монологу ааҕан
ылла.

Бастакы истиэпэннээх лауреат –
Нөөрүктээйин нэһилиэгин
„Ньаамылыскай“ бөлөх (Виктория
Николаева), иккис – Горнай улууһун

„Дьиикимдэ дьээбэлэрэ“ бөлөх
(Владимир Егоров), үһүс – Хаҥалас
улууһун Өктөмнөөҕү норуодунай тыйаа-
тыр (Зоя Егорова), Бастакы истиэпэннээх
дипломант – Эдьигээн улууһун „Чолигда“
бөлөх (Туяра Егорова), иккис ‒  Таатта
Чымнаайы нэһилиэгин „Сайдар“ бөлөх
(Соломон Николаев), үһүс –  Хаптаҕай
нэһилиэгин „Айуу-чэ “ бөлөх (Изабелла
Алексеева) буоллулар. 

Көрөөччүлэр биһирэбиллэрин
Намнааҕы норуодунай тыйаатыр
кэлэктиибэ „Салют“ сыаҥкатынан  ылла.
„Бастыҥ дьахтар оруола“ ааты Павловс-
кайтан Виктория Николаева, „Бастыҥ эр
киһи оруола“  ааты Хаҥалас Өктөмүттэн
Александр Готовцев сүктүлэр. Маны
таһынан 8 анал ааттар иҥэрилиннилэр. 

Тыйаатыр диэйэтэлэ, СӨ култуураҕа
үтүөлээх үлэһитэ С.С.Адамова, суруйаач-
чы, саха эстрадатын бастакы идэтийбит
артыыстарыттан биирдэстэрэ
Е.В.Слепцова ‒ Куорсуннаах маастар-
кылааска кэлэктииптэр
салайааччыларыгар баар итэҕэстэри
туоратыыга, репертуары талыыга, айым-
ньыны толорууга, маастарыстыбаны
үрдэтиигэ, сцена көстүүмнэрэ
дьүөрэлэһиилэригэр сөптөөх  үлэни
ыыталларыгар сүбэ-ама биэрдилэр.

Ити курдук, сааскы ылааҥы күн олус
үчүгэй „Сааскы сирэйдэр“ тэрээһин үрдүк
таһымнаахтык  ыытылынна. 

Эмма ПАВЛОВА. 

“СааСкы СирэйДэр”‒ 2017

кэрэ эйгэтигэр

Дьахтар  хаһыаччыгын  тигии



Финансовое управление
муниципального района «мегино-кангаласский улус»

В соответствии с пп.1 и 2 статьи 14 Закона РС(Я) «О муниципальной службе в
Республике Саха (Якутия)» объявляет о продлении конкурса на замещение вакант-
ной должности муниципальной службы: главного специалиста – главного контро-
лера-ревизора.

Квалификационные требования:
• высшее профессиональное образование по специальности «экономика»,

«бух.учет и аудит»;
• опыт профессиональной деятельности не менее трех лет в области госу-

дарственного или муниципального управления, экономики, финансов, финансово-
го контроля;

• навыки квалифицированного владения необходимым программным обес-
печением, систем электронного документооборота;

• опыт подготовки проектов нормативных документов, методических, анали-
тических и инструктивных материалов.

Гражданин, изъявивший желание участвовать в конкурсе, представляет в
Финансовое управление МР «Мегино-Кангаласский улус» следующие документы:

1) личное заявление о допуске к участию в конкурсе произвольной формы;
2) собственноручно заполненную и подписанную анкету установленной фор-

мы с фотографией 3х4;
3) копию паспорта или заменяющего его документа;
4) копию трудовой книжки или иные документы, подтверждающие трудовую

(служебную) деятельность гражданина (заверенная);
5) копию страхового свидетельства обязательного пенсионного страхования;
6) копию свидетельства о постановке физического лица на учет в налоговом

органе по месту жительства на территории Российской Федерации;
7) копию документов воинского учета – для военнообязанных и лиц, подле-

жащих призыву на военную службу;
8) копию документа о высшем профессиональном образовании со вклады-

шем, а также по желанию гражданина – о дополнительном профессиональном
образовании, о присвоении ученой степени, ученого звания, заверенные нотари-
ально или кадровыми службами по месту работы;

9) справка о доходах, расходах, об имуществе и обязательствах имуще-
ственного характера по форме, утвержденной Указом Президента Российской
Федерации от 23.06.2014 №460;

10) заключение медицинского учреждения о наличии (отсутствии) заболева-
ния, препятствующего поступлению на государственную гражданскую и муници-
пальную службу (форма №001-ГС/у);

11) справку с налогового органа о наличии (отсутствии) в единых государст-
венных регистрах статуса индивидуального предпринимателя или главы крестьян-
ского хозяйства, а также руководителя и учредителя юридических лиц;

12) справка с МВД об отсутствии судимости.
Прием документов осуществляется по адресу: 678080, Мегино-Кангаласский

улус, п.Нижний Бестях, кв.Магистральный, д.1
Срок предоставления документов с 7 по 28 апреля 2017 года. Несвоевременное

представление документов, представление их в неполном объеме без уважитель-
ной причины или с нарушением правил оформления являются основанием для
отказа гражданину в их приеме.

Дата проведения конкурса 03 мая 2017 года в 12.00 ч.
По всем вопросам обращаться в «Финансовое управление МР «Мегино-Канга-

ласский улус». Конт. тел. 8(41143) 47262, 8(41143) 47321
Все необходимые бланки можно скачать на сайте

http://old.sakha.gov.ru/node/60819

ивещения

ООО «хАтАсскийсВинОкОмПЛекс» 
Поздравляет Всех с наступлением Весны! Внимание!

Начинается продажа живых поросят: 
Поросята от 13кг до 20кг ‒ 395 руб./кг. 
Молодняк от 21 до 30кг ‒ 375 руб./кг. 
Молодняк от 31 до 40кг ‒ 355 руб/кг. 
Молодняк от 41 до 50кг ‒ 335 руб./кг. 
Молодняк от 51 до 60кг ‒ 315 руб./кг. 
Молодняк от 61 до 70 кг ‒ 295 руб./кг. 
Молодняк от 71 до 80 кг ‒ 275 руб./кг. 
Молодняк от 80 кг и выше ‒ 255 руб./кг. 
Свиноматка, хряк ‒ 200 руб./кг. 

Поросята вакцинированные. Породы: белая крупная,
йокшир, дюрок, ландрас.

Рады вас видеть по адресу: г.Якутск, Покровский тракт,
10км, телефон для справок: 8(4112)409-019, 409-388.

Режим работы:
Пн-сб, с 09.00-15.00ч.Выходной: ВОскРесенье.

Возобновляется прием документов молодых семей на участие в подпрограм-
ме «ОбесПечением жиЛьем мОЛОдых семей» государственной програм-
мы PC (Я) «Обеспечение качественным жильем на 2012-2019 годы». Прием доку-
ментов производится с понедельника по пятницу с 9:00 до 18:00 по адресу п.Ниж-
ний Вестях, ул.Ленина, 36 корп.2, каб. 107 (Управление по делам молодежи и
семейной политике). Справки по телефону 47-439.89146676210

Перечень необходимых документов прилагающих к заявлению для предостав-
ления субсидии по подпрограмме «Обеспечение жильем молодых семей»:

1. Копии:
‒ паспорта(-ов) обеих супругов или .молодого родителя в неполной семье;
‒ свидетельства о бракосочетании (при наличии);
‒ свидетельств^j о рождении ребенка (детей);
‒ трудовых книжек (заверенная специалистом отдела кадров по месту рабо-

ты);
2. Справка о заработной плате Ф-2НДФЛ (за последние 6 месяцев), или

иных доходов молодой семьи (налоговая декларация, материнский капитал, рес-
публиканский семейный капитал и т.д.);

3. Акт проверки жилищных условий (обязательно указывается согласно тех.
паспорту дома (квартиры): кв.м., благоустройство, год постройки, износ дома, №
тех.паспорта, дата выдачи тех. паспорта сколько человек проживает - поименно).
(По фактическому месту проживания.);

4. Распоряжение о постановке на учет в качестве нуждающихся на улучше-
ние жилищных условий (по месту проживания молодой семьи);

5. Согласие совершеннолетних членов молодой семьи на обработку персо-
нальных данных органами местного самоуправления по форме;

6. Заявление по форме*
*‒ заполняется строго при наличии всех перечисленных документов

Объявление
Уважаемые участники* подпрограммы «ОбесПечением жиЛьем мОЛО-

дых семей» государственной программы PC (Я) «Обеспечение качественным
жильем на 2012-2019 годы». Доводим до Вашего сведения, что начинается обнов-
ление документов по подпрограмме, прием документов производится с поне-
дельника по пятницу с 9:00 до 18:00 по адресу п.Нижний Вестях, ул.Ленина, 36
корп.2, каб. 107 (Управление по делам молодежи и семейной политике). Справки
по телефону 47-439. 89146676210

Внимание! Обновление документов производится до 28 апреля 2017
года.

Необходимые документы для обновления:
• Справка о заработной плате Ф-2НДФЛ (за последние 6 месяцев), или

иных доходов молодой семьи (налоговая декларация, материнский капитал, рес-
публиканский семейный капитал и т.д.);

• Распоряжение о постановке на учет в качестве нуждающихся на улучше-
ние жилищных условий (по месту проживания молодой семьи);

• Копии документов: (Если есть изменения в этих документах)
‒ паспорта(-ов) обеих супругов или молодого родителя в неполной семье; -сви-

детельства о бракосочетании (при наличии);
‒ свидетельств(а) о рождении ребенка (детей);
‒ трудовых книжек (заверенная специалистом отдела кадров по месту рабо-

ты);

Внимание! Обновление документов производится до 28 апреля 2017
года.

Реклама

Реклама



хаһыат уонна ааҔааччы 3“эркэ э йи”2017  сыл, муус устар 7 күнэ, бээтинсэ

... билиһиннэрэр

Сыл-хонук ааһан истэҕин аайы ХХ
үйэ тэйдэр тэйэн иһэр, онон эбитэ дуу
төрүөт эрэ көстүө кэрэх саҥаттан
саҥа кинигэ тахсар. Үбүлүөйдээх бэлиэ
түгэннэргэ нэһилиэктэр, тэрилтэлэр,
оскуолалар, көлүөнэлэр, түмсүүлэр
бэчээттэтэллэр, ис хоһооно ‒ ким
хайдах көрөрүнэн. Элбэх кинигэ
тахсыыта ‒ XXI үйэҕэ духуобунай
сайдыы биир сүүрээнэ. 

Хаан-уруу аймахтар, сааһыран эрэр дьон
төрөппүттэрин олохторун, эһэлэрин,
эбэлэрин дьылҕаларын үөрэтэн түмэллэр.
Ааҕааччы быһыытынан итинник кинигэлэри
үрдүктүк сыаналыыбын. Төрөппүккэ оҕо
махтала ‒ иитиллии үрдүкү чыпчаала.
Кинигэ бэлэмнэниитэ бииргэ төрөөбүттэри,
хаан-уруу аймаҕы биир ситимҥэ түмэр.
Ааспыт ахтыллар, үтүө өйдөбүл уһуктар,
сааһыланар. Дьиэ кэргэн архыыба хаттаан
сөхсүтүллэр, саһарбыт хаартыскалардаах
дьиэ кэргэн альбуомнара хос-хос көрүллэр.
Ааспат-арахпат ахтылҕанынан, иэйиинэн
сурук-бичик тиһиллэн барар. Кэлэр көлүөнэ
ыччакка үйэлээх өйдөбүлү хаалларар
сыалынан-соругунан салаллар. 

Кинигэлэргэ үөрэтэ сатыыр норуоппут
педагогиката оҕону дьиэ кэргэҥҥэ иитии
араас холобурдарынан бигэргэтиллэр. Урут
араас омук иитиигэ кистэлэҥин арыйа
сатаан, холобурдаан, төрөппүккэ тиэрдэ
сатаабыт эбит буоллахпытына, билигин
бэйэлээх бэйэбит кэккэлэһэ хаама
сылдьыбыт дьоммут үтүө холобур
быһыытынан эргиллэн кэллилэр. Ааҕа
олорон сөрү диэн сөҕөн, бэйэҥ бэйэҕиттэн
сонньуйан ылаҕын, баары да билбэккэ
сылдьыбыккыттан кэлэнэҕин. Саха киһитэ
киһи-хара буолар туһугар туруулаһыыта,
хаан-уруу аймах суруллубатах кистэлэҥэ,

кэпсэммэтэх таабырына арыллар. Норуот
үйэлэргэ илдьэ кэлбит оҕону иитиигэ
муудараһа тус олоххо хайдах баарынан
ырылыччы көстөр. Тугунан да кэмнэммэт,
мээрэйдэммэт кылааты хос-хос ааҕан,
сүмэтиттэн сомсоҕун.

Кинигэ таҕыста да бастакы
ааҕааччыларынан, биллэн турар, ааптардар
буолаллар. Бэлэмнээбит, таһаарбыт,
кыттыспыт дьоҥҥо махталы биллэрээри
түмсэ охсон бэлиэтээһин ыытыллар
(презентация). Киэҥ ааҕааччыга тиэрдээри
бибилэтиэкэлэргэ, мусуойдарга
бэлэхтэниллэр. Салгыы ааҕааччыны кытта
бибилэтиэкэлэр үлэлэһиэхтээхтэр. Ааҕыы,
аахтарыы, ааҕааччыга тиэрдии хайысхата
баар буолла. Урукку сылларга хаһыакка
кылап гынан суруллубуту кырыйа охсон анал
паапкаларга түмэ сатаабыт эбит буоллахпы-
тына, билигин араас тиэмэлэргэ бэлэм
кинигэлэри ааптардар утары ууналлар. 

Урукку сылларга кыраайы үөрэтиигэ,
норуот педагогикатыгар ахсааннаах хаһыат
ыстатыйаларын сырдатар картотекалар,
аҕыйах сэдэх кинигэлэр ыйыллаллара.
Билигин анал үөрэхтээх библиографтар,
аныгы тиэхиньикэнэн үрүлүччү үлэлииллэр,
онон кинилэргэ олус табыгастаах усулуобуйа
олохтонно. Улууска тахсыбыт кинигэ бары
арааһын нэһилиэктэринэн түмэн кэмиттэн
кэмигэр аналитическай быһаарыылаах
ыйынньык оҥоһуллара буоллар, улууспут
духуобунай сайдыы саҥа көрүҥүн киэҥ
ааҕааччыга тиэрдии буолуох этэ. Биир
өртүнэн түмүү маннык көрүҥэ ‒ улуус,
нэһилиэк киэн туттуута. 

Софья ДМИТРИЕВА.
Майа.

Кинигэлэргэ  ыйынньыК оҥоһуллара  буоллар

Оҕо эрдэхпиттэн худуоһунньуктары, кинилэр үлэлэрин олус
интэриэһиргиир этим. Мусуойдарга сылдьан, биллиилээх
худуоһунньуктар  аатырбыт үлэлэрин көрүөхпүн баҕарарым.
Ол, арааһа, уруһуй учуутала, сэрии кыттыылааҕа, аҕам
табаарыһа, доҕоро Я.М.Зыковтан буоллаҕа буолуо. Холобур, Яков
Михайлович И.Е.Репин туһунан өрүү кэпсиирэ, Иван Грознай уолун
өлөрбүтүн көрдөрөр хартыынатын туһунан кэпсээбитин билигин да
үчүгэйдик өйдүүбүн, умнубаппын. Ол хартыынаҕа царевич хаана хайдах
чэчэгэйиттэн ыраахтааҕы тарбахтарын быыһынан олох дьиҥнээх курдук
тыгарын худуоһунньук оҥорбутун, ону биир иирээки киһи быһаҕынан
хайа соппутун, хартыынаны чөлүгэр түһэрии кэнниттэн ол син биир
биллэрин кэпсиирэ. 1965 с. кыһын Москваҕа, быыс булан улуу Репин ити
үлэтин көрөөрү муна-муна Третьяковскай галереяҕа сылдьыбытым.
Үлэһит буолан баран Германияҕа туристыы бара сылдьан, Дрезденскэй
галереяҕа сылдьыбыппын умнубаппын. Ити сураҕырбыт галереяларга
көрүөхпүн баҕарар хартыыналарбын дуоһуйа көрбүтүм. Олоҕум тухары
үгүс мусуойдарга сырыттаҕым, үгүс аатырбыт худуоһунньуктар улуу
үлэлэрин көрдөҕүм. 

Саха худуоһунньуктарын үлэлэрин үйэм тухары астына көрөбүн,
үгүстэрин кытта билсэбин, доҕордуу да буолааччыбын. Кэнники
сылларга кинилэр үлэлэрин сиһилии анааран көрөбүн, саҥалыы
сыаналыыбын...

Үс худуоһунньук аатырбыт үлэлэрин ордук сыаналыыбын, олору
эпохальнай үлэлэр, ол аата эпоханы ордук чаҕылхайдык көрдөрөллөр
дии саныыбын. Бастакы үлэ, Саха норуодунай худуоһунньуга, бастакы
профессиональнай худуоһунньук И.В.Попов “Ойуун” (“Шаман”) диэн
үлэтэ. Бу үлэҕэ патриархальнай-феодальнай хаалыылаах, “хараҥа”
Саха сирэ харахпар көстөргө дылы. Улуу үлэ!

Иккис үлэ, академик, Саха улуу худуоһунньуга А.Н.Осипов “Изгнание
шамана” диэн дипломнай үлэтэ. Афанасий Николаевич бу эрдэтээҥи
үлэтэ сэбиэскэй кэми олус чаҕылхайдык көрдөрөр. 

Үһүс үлэ, улуу график А.П.Мунхалов “Слушают мир” – диэн үлэтэ.
Афанасий Петрович билиҥҥи информационнай уопсастыбаны олус
талааннаахтык, сөпкө көрдөрбүт. Бу ‒ чахчы улуу үлэ!

Бу үс үлэни сэргэ, Валериан Васильев үлэлэрэ олус дириҥнэр.
Талааннаах худуоһунньук төрүт култуура, олоҥхо хат тиллэрин (вода,
рождение) өтө көрбүт эбит.

Мин тус бэйэм (субъективнай) көрүүлэрим. Биллэн турар, бөдөҥ
худуоһунньуктар үгүстэр: Тимофей Степанов, Юрий Спиридонов,
Василий Парников, Эллэй Сивцев уо.д.а.

Егор ШИШИГИН, 
Саха мусуойун дириэктэрэ, 

Россия Мусуойдарын сойууһун президиумун чилиэнэ, СӨ
Духуобунай Академиятын Бочуоттаах академига. 

эпохалары Кэрэһэлиирүлэлэр

... сэргиир

Кулун тутар 12 күнүгэр Д.Ф.Ходулов аатынан норуодунай
тыйаатырга «Алгыс» кулууп бэтэрээнэ, култуура уонна
успуорт эстэпиэтэтин биир бастакы кыттааччыта, үтүөлээх
учуутал, Майа сэлиэнньэтин ытык кырдьаҕаһа Татьяна
Ивановна Васильева 85 сааһын туолуутугар сэргэх кэнсиэр
ананна. 

Дьоро киэһэ кырдьаҕас дьүөгэбит, уус-уран самодеятельность
бэтэрээнэ эдэр сааһын эргитэн бэртээхэй, истиҥ-иһирэх 50‒60-с
сыллардааҕы итиэннэ нуучча норуотун ырыаларын, киэҥник биллэр
«Россия ‒ Родина моя», «Оренбургский пуховый платок» ырыалары
бэлэхтээтэ. Биллиилээх композитор, норуодунай артыыс Захар Степа-
новы кытта айбыт хас да ырыалара, ол иһигэр «Мин Майам» диэн
Михаил Скрябин тылларыгар бааллар. Кэнсиэри мелодист, баянист
Роман Степанов, уола, эдэр ырыаһыт Константин Степанов киэргэтти-
лэр. Сардаана Осипова, «Кыталык» үҥкүү ансаамбыла, «Алгыс» кулууп
ырыаһыттара, үҥкүүһүттэрэ кытыннылар. 

«Бу курдук кырдьаҕастаргытын умнубакка, кинилэр олохторунан,
үлэлэринэн-хамнастарынан киэн туттар, үүнэр ыччаты иитиигэ туһанар
буолуҥ», ‒ диэн Татьяна Ивановна кэс тылын тиэртэ. Кэнсиэртэн
киирбит үп-харчы Майаҕа култуура дьиэтин тутууга ананна.

Розалия ЗАХАРОВА,
«Алгыс» кырдьаҕастар түмсүүлэрин салайааччыта.   

Кэрэ Киэһэни бэлэхтээтэааҔааччы санаатын этэр

Итинник дьиибэтик ийэм этэр
буолара. Бэйэтэ айбытын эбэтэр ким
эрэ эппитин билбэтим.    Биһиги
көлүөнэҕэ киинэ иитэр-үөрэтэр
сабыдыала улахан буолара. Киинэ
биһирэмнээх дьоруойдара оҕолорго,
ыччакка чаҕылхай холобур, суолдьут
сулус этилэр.

Мин киинэни аан бастаан Сыымах
кулуубугар көрбүтүм. Киинэ көрөөччүлэр мас
ыскамыайкаларга олорорбут. Оҕолор 5
харчыны төлөөн киирэрбит, оттон улахан
дьон ‒ 20  харчыны. Киинэ буудкатыгар
аппараатынан көрдөрөн тырылаталлар,
кулууп таһыгар киинэ мотуора тирилиир...   

Киинэ сорох каадырдара өйбөр-санаа-
бар хатанан хаалбыттар. Ол режиссердар,
оператордар, артыыстар, киинэни
оҥорооччулар ситиһиилэрэ буолуо.
Кыһыллар кыайтараары гыналлар, биһиги
ыксыыбыт, ыгылыйабыт... Ол кэмҥэ экраҥҥа
Чапаев атынан көтүтэн иһэрэ көстөр, папаа-
халаах, хап-хара буурката кынат курдук
тэлээрэр, илиитигэр саабылалаах... Биһиги
чэпчии түһэбит, үөрэн ньамалаһабыт. «Ураа,
биһиги кыайдыбыт!» Эбэтэр “Стрекоза” диэн
киинэҕэ кыыс ыллаан дьырылатар, охто
сытар мас устун сүүрэн үрэҕи туоруур... Бу
кытыгыраһын, ырыата эриэккэһин.     Ол
саҕана киинэ мэхээнньиктэрэ бөһүөлэккэ
сонун идэлээх дьон быһыытынан ытыктанар
дьон быһыылаахтара. Быыкаа эрдэхпиттэн
кинилэр ааттарын умнубакка сылдьабын.

Сыымахха бэрт дьикти ааттаах, уһун,
хатыҥыр Джим Николаевич Колесов диэн
баара. Петро Бабич диэн омук киһитэ хара
көстүүмнээх сценаҕа ыллыырын өйдүүбүн.
“Прощай, Антонина Петровна” диэн бэрт
курус ырыа быһыылааҕа. Кэлин Ефим
Захаров мэхээнньиктээбитэ. 

1963 с. Сыымахтан Табаҕаҕа көһөн
кэлбиппит. Кулуупка киинэ мэхээнньигинэн
Густав Васильевич Уваровскай үлэлиирэ.
Оҕолору салыннарар көрүҥнээх киһи этэ.
Киинэ иннинэ мэниктии, айдаара олорбут
оҕолор Густав Васильевич киирэн
кэллэҕинэ, чуумпура, бэрээдэктэнэ түһэрбит. 

Бүтэйдээххэ олохтоох араадьыйанан
киинэ мэхээнньигэ Михаил Степанович
Шишигин киинэ биллэриитин ааҕан
чоргуйара: “Киинэ өҥнөөх! Киинэ цветной!
Киинэ байыаннай! Киинэ байыаннай!”  Ити
курдук, уустаан-ураннаан ааҕарын элбэх
киһи өйдүүр буолуохтаах.

Оҕо, эдэр сааспытыгар киинэнэн балачча
үлүһүйэр этибит. Почтанан артыыстар
аккырыыккаларын сакаастаан мунньарбыт,
“Советский экран” диэн сурунаалга суруйта-
рарбыт, киинэ ырыаларын таптаан ыллыыр-
быт, дьиэбит истиэнэтигэр артыыстар
мөссүөннэрин ыйаан көрө сылдьарбыт... Оо,
сэбиэскэй киинэлэр үчүгэйдэрин ким да
мэлдьэспэтэ буолуо. Ааспыт үйэ 90-с
сылларыттан Россияҕа киинэ индустрията
эстэн баран, саҥа атаҕар тура сатыыр да,
Америка киинэлэрин үтүктэн билигин ол-бу
спец эффектэринэн, боевиктарынан,
ужастарынан, триллердэринэн
көрөөччүлэри тарда сатыыр да, биһирэнэр
киинэ ахсааннаах дии саныыбын.

Аркадий Новиковтан саҕалаан саха
киинэтэ сайдан Россияны ааһан аан дойду
таһымыгар тахсыбыта кэрэхсэбиллээх
дьыала. Мөлтөх, киһи күнүн-дьылын,
харчытын эрэ сиир киинэлэр да аҕыйаҕа
суохтар.  

Аҕыйах тылы кэргэммэр Петров Олег
Фомичка аныыбын. Оҕо эрдэҕиттэн
сөбүлээн, таптаан, киинэ эрэллээх
сүгүрүйээччитэ буолбута. Олоҕун устатын
тухары киинэ ситимигэр бастаан киинэ
мэхээнньигинэн, методиһынан, онтон Илин
эҥэрдээҕи кинопрокат дириэктэринэн
үлэлээбитэ. Ол саҕана оройуоҥҥа,
өрөспүүбүлүкэҕэ киинэ ускуустубатыгар
бэриниилээх элбэх үлэһиттээх, элбэх
тиэхиньикэлээх киносеть уонна кинопрокат
ситимэ тэриллибитэ. Табаарыһа Василий
Николаевич Павлов ахтарынан, Олег Фомич
эдэр сылдьан Майаҕа бастакынан киинэ
устар камера ылыммыт. Устубут лиэнтэлэрэ
урукку кэм күндү туоһулара буолаллар.
Оҕолорун кыра эрдэҕинээҕилэрэ, эдэркээн
доҕотторо, аймахтара... 1995 с. “Панасоник”
диэн дьоппуон омук видеокамератын
ылыммыта. Үгүс кэрэ-бэлиэ түгэннэри
үйэтитэн хаалларбыта, билигин көрөргө
наһаа долгутуулаах. Балачча элбэх сэбиэс-
кэй, омук киинэлэрин, видеоларын,
дискэлэрин мунньубута.

Кэлэр өртүгэр киинэ ускуустубата иитэр-
үөрэтэр суолтата улаатан, халыҥ харчыны
харбыырга эрэ туһуламмыт, сиэри-майгыны
сатарытар саарбах дьарык буолбатар
ханнык диэн санаанан ахтыыбын
түмүктүүбүн.

Валентина АМАНАТОВА. 
Майа.

Киинэ Килбэҥниир, хартыына халбаҥныыр...... ахтар-саныыр



Өрөбүл күн, өрөспүүбүлүкэ-
битигэр бэлиэтэнэр Аҕа күнүгэр
ананан Уол Табаҕа Эбэҕэ, нэһилиэк
Бочуоттаах олохтооҕо, булчут,
балыксыт, Тараҕай нэһилиэгин
булчуттарын түмсүүтүн өр сыл-
ларга салайбыт Николай Яковлев
сырдык аатыгар анаан улуустааҕы
куйуурдааһын тэрилиннэ. Сааскы
куйуурдааһыны 50 сыл анараа
өртүгэр бастакынан Н.Н. Яковлев
бу Эбэҕэ тэрийбитин санатар
тоҕоостоох.

Куйуурдааһыҥҥа бу күн
нэһилиэктэрбититтэн 12 хамаандаттан
109 куйуурдьут икки чаас иһигэр, ким
элбэх балыгы ыларын быһаарыстылар.
Быйылгы муус халыҥын куйуурдьуттар
күөлгэ  60 ‒ 70 см, сорох сирдэринэн 1
миэтэрэҕэ тэҥнэспит диэн
сабаҕалаатылар. Улууспутугар «Төрүт
дьарык» диэн бэдэрээссийэ 2
сыллааҕыта тэриллэн өбүгэлэрбит
үгэстэрин сөргүтүүгэ үлэлэһэр.
Бэрэссэдээтэлинэн «Мэҥэ Хаҥалас
улууһа» муниципальнай оройуон
Муниципальнай баайы-дуолу уонна
сиргэ сыһыаннарын салайар
ааҕыныстыбатын салайааччыта, улуус
Сэбиэтин дьокутаата Дмитрий Тихонов
талыллан айымньылаахтык үлэлиир.

Быйылгы куйуурдааһыны нэһилиэк
итиэннэ улуус дьаһалталара бэрт
сэргэхтик тэрийдилэр.

Уопсай түмүккэ Хаптаҕай уоланнара
бастаатылар. Иккис ‒ табаҕалар, үһүс ‒
төҥүлүлэр. Бастаабыт хамаандаҕа

Тараҕай нэһилиэгин дьаһалтата 30,
иккис миэстэни ылары ситиспиттэргэ
«Төрүт дьарык» бэдэрээссийэтэ 20,
үһүстэргэ 10 тыһыынчалыы солкуоба-
йы успуорт управлениета туттардылар.
18 саастарыгар диэри кыттааччыларга
ойбону бастакынан Хараттан Егор
Терентьев алларда (9 мүн. 20 сөк.),  18
‒ 40 саастаахтарга диэри Хаптаҕайтан
Сергей Васильев (10 мүн. 04 сөк.), 40 ‒
50 саастаахтарга Хаптаҕайтан
Владислав Иванов (11 мүн. 19 сөк.)
инникилээтилэр.   

Анал бириистэри Табаҕаттан
Василий Калачев  «Байанайдаах
куйуурдьут», Бөкөттөн Вячеслав
Дмитриев «Эдэр кыттааччы», Прокопий
Федоров «Баһыылаах куйуурдьут»,
Николай Тумусов «Кырдьаҕас
куйуурдьут» ааттарын  сүгэннэр тутту-
лар. 

Иннокентий АММОСОВ
Алексей НЕУСТРОЕВ

хаартыскаҕа устуулара.

Иһитиннэриллибитин курдук,
кулун тутар 25‒26 күннэригэр
Ураһалаах алааспыт өрөспүүбүлүкэ
хайыһарга кубогар күрэхтэһиитин
сэттис түһүмэҕин түһүлгэтинэн
буолла. Бастакы күн 15 хамаандаттан
151 хайыһардьыт кытынна. Чаҕылхай
күннээх сааскы салгыҥҥа
өрөспүүбүлүкэ бастыҥ
хайыһардьыттара – уончалаах
оҕотуттан 80-гар тиийэ саастаах
хайыһардьыттар классическай
стилинэн дистанцияларга сүүрдүлэр.
Кыргыттар, дьахталлар 52-лэр,
уолаттар, эр дьон 99-тар.

Ордук өрөспүүбүлүкэ лиидэрдэрэ,
чемпионнара Андрей Николаев уонна
Петр Тайшин икки ардыларыгар киир-
сии буоларын кэтэспиттэрэ. Россия
успуордун маастара биһиги биир
дойдулаахпыт, Тиэлигиттэн үүнэн
тахсыбыт биллиилээх хайыһардьыт,
Өлүөхүмэҕэ олорор  Валерий Николаев
уола Андрей Николаев, билэрбит кур-
дук, уолаттарга Россия чемпиона,
Россия сүүмэрдэммит хамаандатыгар
сүүрэ сылдьыбыта. Бу сырыыга
П.Тайшин ордук табыллан сүүрдэ,
хайыһара да барара ордук курдук.
А.Николаев сүүрэн иһэн хайыһарын
уларыппыта, онон хаалыыта улахан
буолла. Кинини эдэр хайыһардьыт
Максим Колодезников кыранан
сиппэтэ. Ураһалаах трассатын
быйылгы хаһаайынынан буолбут
П.Тайшиҥҥа улуус дьаһалтата
олохтообут супер-бирииһэ  ‒ телевизор
туттарылынна.

Дьахталларга билигин
өрөспүүбүлүкэҕэ бастыҥнар ахсаанна-
рыгар сылдьар ХИФУ устудьуоннара
Ирина Егорова (Мэҥэ Хаҥалас) уонна
Варвара Текеянова (Горнай) ким
бастыырын быһаарсыылара буолла.
Быйылгы сезоҥҥа дьүөгэтин үксүгэр
кыайа сылдьар, тириэньэр Василий
Кононов иитиллээччитэ Ирина Егорова
дойдутун трассатыгар
кыайыылааҕынан таҕыста уонна
И.Г.Игнатьев аймахтара туруорбут
супер-бириистэрин ‒ ноутбугу тутан
үөрдэ-көттө..

Иккис күнүгэр сприҥҥэ (1,5 км)
биирдии кыыс уонна уол састааптаах

хамаандалар күрэхтэһиилэрэ олус
хатыһыылаахтык барда. Дьахтар уонна
эр киһи хамаандаларыгар В.Текеянова
уонна А.Николаев чемпион буоллулар.
Иккис миэстэни Ирина Егорова уонна
Станислав Никитин ыллылар, үһүс ‒
Людмила Кондратьева уонна Максим
Колодезников.  

Мэҥэ Хаҥаласка өрөспүүбүлүкэ
таһымнаах күрэхтэһии тэриллибэтэҕэ
үйэ чиэппэриттэн орто. Улуус хайыһар
успуордугар федерациятын
салайааччыта, улуус мунньаҕын бэрэс-
сэдээтэлэ А.М.Находкин уонна
федерация толорооччу дириэктэрэ,
күрэхтэһии кылаабынай судьуйата
Д.Н.Сидоров, өрөспүүбүлүкэтээҕи
хайыһарга Алданнааҕы оҕо успуордун
оскуолатын Мэҥэ Хаҥаласка
тириэньэрэ В.А.Кононов күрэхтэһиини
үрдүк таһымнаахтык ыыппыттарын
бэлиэтиир наадалаах. Ураһалаах кэлин
сылларга хайыһар күрэхтэһиитин
ыытар, хайыһардьыттары эрчийэр
түмсүүлэри тэрийэр киининэн буолла.
Манна “Ураһалаах” этнографическай
киин дириэктэрэ Ефремов П.П. улахан
көмөнү, элбэх тэрээһини ыытар.
Салгыы кэҥэтэн спортсменнары
эрчийэр базаны оҥорор былааннааҕын
хайыһардьыттарга билиһиннэрдэ.
Кыттыбыт спортсменнар күрэхтэһиини
ыытарга олус табыгастаах миэстэ эбит
диэн санааларын эттилэр.

Бастакы күн. Классическай
стиль.

Кыргыттар ‒ 2005 с.т., онтон кыра
саастаахтар.  1 км ‒ Софронова Майя
(Майа, 3.57), Теплова Вита (Амма,
4.05), Давыдова Майя (Амма, 4.34).

2003‒2004 с.т.  2 км ‒ Гончарова
Марина (Алдан, 8.29), Стебловская
Ксения (Алдан, 8.34), Максимова
Жанна (Горнай, 9.34).

2001‒2002 с.т.  3 км ‒ Кулешова
Катя (Алдан, 11.02), Белолюбская
Милена (Амма, 11.03), Кузьмина Шура
(Дьокуускай, ДЮСШ-5,  11.35).

1999‒2000 с.т. 5 км ‒ Сергеева

Женя (Дьокуускай, УОР, 18.34),
Абсатарова Альбина (Алдан, 19.19),
Олейникова Настя (Хатас, 20.32).

1998‒1997 с.т. 7 км ‒ Максимова
Алина (Дьокуускай. УОР, 22.14),
Васильева Надя (Мэҥэ Хаҥалас,
27.35).

Дьахталлар ‒ 1996‒1982 с.т. 7 км ‒
Егорова Ирина (ХИФУ. Мэҥэ Хаҥалас,
22.42), Текеянова Варвара
(ХИФУ, 23.04), Попова Анна
(Дьокуускай, 24.17).

1962‒1971 с.т.  2 км ‒ Слепцова
Василиса (Дьокуускай), Герасимова
Мария (Мэҥэ Хаҥалас), Колесова
Варвара.                       

1961 с.т. уонна онтон аҕа
саастаахтар. 2 км ‒ Павлова Екатерина
(Чурапчы, 8.59), Петрова Антонина
(Чурапчы, 9.48), Андреева Зинаида
(Чурапчы, 11.41).    

Уолаттар ‒ 2005 с.т., онтон кыра
саастаахтар. 2 км ‒ Хромов Артем
(Алдан, 8.13), Дегтярев Денис
(Уус Алдан, 9.03), Копырин Коля (Уус
Алдан, 9.27).

2003‒2004 с.т.  3 км ‒ Максимов
Николай (Амма, 9.37), Неустроев Айаал
(Нам, 10.29), Атласов Арсалан (Алдан,
11.06).

2001‒2002 с.т. 5 км ‒ Шубин Костя
(Алдан, 15.40), Сивцев Вася
(Дьокуускай, 16.11), Сивцев Павел
(Дьокуускай,16.31).

1999‒2000 с.т.  10 км ‒ Захаров
Илларион (Алдан, 27.08), Васильев
Алеша (Дьокуускай, ДЮСШ-5, 27.42),
Зыков Николай (Дьокуускай,УОР,
27.55).

1998‒1997 с.т.    15 км ‒ Федулов
Маркел (Дьокуускай, 46.39), Кириллов
Кирилл (Уус Алдан, 52.10), Алексеев
Михаил (ХИФУ, 53.44).

Эр дьон.    1996-1977 с.т.  15 км ‒
Тайшин Петр (Дьокуускай, 45.35),
Николаев Андрей (ХИФУ,
49.17), Колодезников Максим
(Дьокуускай,УОР, 49.19).

1967‒1976 с.т.   10 км ‒ Попов Яков

(Мэҥэ Хаҥалас, 27.11), Матаннанов
Константин               (Хатас, 31.24),
Иванов Егор (Дьокуускай, 33.33).

1966‒1957 с.т.    5 км ‒ Яковлев
Вячеслав (Хаҥалас, 17.49), Яковлев
Николай (Мэҥэ Хаҥалас, 17.57),
Новгородов Александр (Нам, 19.16).

1956‒1947 с.т.    5 км ‒ Сидоров
Владимир (Майа, 19.53), Владимиров
Исай (Хаҥалас, 20.18), Оконешников
Николай (Чурапчы, 21.02). 

1946 с.т., онтон аҕа саастаахтар.  3
км ‒ Захаров Николай (Чурапча, 11.05),
Илларионов Афанасий (Мэҥэ
Хаҥалас,11.14), Слепцов Иван
(Дьокуускай, 11.55).  

Иккис күн. Эстафета 2х1,5км.
Спринт. Көҥүл стиль. 

Дьахталлар, эр дьон: Текеянова
Варвара, Николаев Андрей
(Дьокуускай); Егорова Ирина, Никитин
Станислав (Мэҥэ, Алдан); Кондратьева
Людмила, Колодезников Максим
(Дьокуускай).

Юниордар, 1997‒1999 сс.:
Максимова Алина, Федулов Маркел
(Дьокуускай,УОР); Васильева
Надежда, Кириллов Кирилл (Мэҥэ
Хаҥалас).

Улахан саастаах кыргыттар,
уолаттар, 1999‒2000 с.т.: Сергеева
Женя,  Васильев Саша (Дьокуускай);
Новгородова Наташа, Шестаков Никита
(Нам, Амма); Кулешова Катя, Захаров
Илларион (Алдан).

Орто саастаах кыргыттар, уолаттар,
2001‒2002 с.т.: Гончарова Марина,
Шубин Костя (Алдан); Белолюбская
Милена, Андросов Аркадий (Амма);
Андреева Даша, Попов Далан (Амма).

Кыра саастаах кыргыттар, уолаттар,
2003‒2004 с.т.: Неустроева Уруйдаана,
Максимов Коля (Амма), Стебловская
Ксения, Хромов Артем (Алдан); Перова
Катя, Лавров Федя (Мэҥэ Хаҥалас).

Афанасий ИЛЛАРИОНОВ.

ӨрӨспҮҮбҮлҮкЭ  кУбогар

УспУорТ

4 “Эркэ э йи”2017  сыл, муус устар 7 күнэ, бээтинсэ чӨл олох

Уол  Табаҕа  ЭбЭҕЭ  кУйУУрдааҺын 



Муус устар 1 күнүгэр
Нуораҕанаҕа Аҕа дойду Улуу
сэриитин кыттыылааҕа,
РСФСР тыа
хаһаайыстыбатыгар туй-
гуна, «Бочуот Знага»
уордьан кавалера, улуус,
Дьабыыл нэһилиэгин
Бочуоттаах гражданина
Тимофей Александрович
Борисов 100 сылыгар
анаммыт «Хаар айан» үрдүк
таһымнаахтык тэриллэн
ыытылынна. Бу бастакынан
ы ы т ы л л ы б ы т
м а с с ы ы н а л а р ы н а н
күрэхтэһиини Тимофей
Александрович сиэнэ Ньургун
Борисов сүүрэн-көтөн тэрийэн
нэһилиэгин олохтоохторугар
бырааһынньыктааҕы дьоро
күнү бэлэхтээтэ. Нуораҕана
эбэҕэ тиэхиньикэ арааһа
тоҕуоруһа мустан, атыы-тутуу,
итии аһылык тардыллан эдэ-
риттэн-эмэнигэр тиийэ дьон-
сэргэ сүргэтэ көтөҕүллэн
үөрдүлэр-көттүлэр.

Татьяна Артемьева алгыс
толорон амалыйда, Эбэни
арыылаах алаадьынан айах
тутта. Нэһилиэк баһылыга
Сергей Сергучев «Хаар айан»
тэрээһининэн дьонун-сэргэтин
эҕэрдэлээтэ уонна Тимофей
Александрович огдооботугар
95 саастаах Александра
Васильевнаҕа, оҕолоругар
Светлана Тимофеевнаҕа,
Сергей Тимофеевичка, сиэни-
гэр Ньургун Тимофеевичка
олохтоох дьаһалта аатыттан
Махтал суруктары туттартаата.

Т.А.Борисов олорон ааспыт
олоҕун кэрчиктэрин
К.Д.Борисов аатынан
«Түһүлгэ» СКИК дириэктэрэ
Марфа Березина сырдатта.
Тимофей Александрович сэрии
иннинэ Ааллаах Үүҥҥэ таһаҕас
таһыытыгар сылдьыбыт. 1943
сыллаахха Аҕа дойду Улуу
сэриитигэр ыҥырыллан бар-
быт, 1947 сыллаахха
«Японияны кыайыы иһин»
мэтээллээх сэрииттэн эргиллэн
кэлбит. Онтон ыла холкуоска,
сопхуоска биригэдьииртэн
саҕалаан М.Горькай аатынан
сопхуос Нуораҕанатааҕы бири-
гээдэтигэр управляющайга
тиийэ салайар үлэлэргэ үрдүк
таһаарыылаахтык үлэлээбит.
Биэнсийэҕэ тахсан баран 20-чэ
сыл кадровай булчутунан
сылдьан сопхуос түүлээххэ
былаанын куоһара толороро.
83 сааһыгар олохтон барыар
диэри нэһилиэккэ тэриллэр

муҥхалары салайан, туона
үктүүр буолара. Т.А.Борисовы
дьоно-сэргэтэ истиҥник
ытыктыыра, күн бүгүнүгэр
диэри «Тимофей
Александрович саҕана» диэн
махталынан ахтылла сылдьар.
Кини «Москвич» массыына
пуондатынан наҕараадаланан
к ы һ ы н н а р ы - с а й ы н н а р ы
массыынанан сүүрдэрэ, андаа-
тарга бултууругар 9 ойбону тох-
тообокко алларар эбит. Олору
барытын учуоттаан сиэнэ
Ньургун Борисов күрэх
көрүҥнэригэр киллэрдэ.

Хамаандаларынан хомуур
хапсаҕай күрэҕэр олохтоохтор
«Бэргэн» хамаандалара –
бастакы, «Боотурдар» – иккис,
Чурапчылар – үһүс миэстэлэри
хааччыннылар уонна анал
мэтээллэринэн, грамоталары-
нан, харчы сэртипикээттэринэн
бэлиэтэннилэр. Салгын сааты-
нан сыал ытыытыгар 5 – 7
кылаас оҕолоругар Валентин
Матвеев бастакы, Лева
Алексеев иккис, Гоша Баишев
үһүс, 8 – 11 кылаас оҕолоругар
Радим Кривошапкин бастакы,
Айта Петрова иккис, Денис
Васильев үһүс,  дьахталларга
Мария Стручкова бастакы,
Лидия Варламова иккис,
Изабелла Попова үһүс миэстэ-
лэннилэр. Кыайыылаахтар
анал мэтээллэринэн, грамота-
ларынан уонна сыаналаах
б и р и и с т э р и н э н
наҕараадаланнылар. Ойбону
алларыыга Степан Цой
эрэллээхтик бастаан
морозильник хаһаайынынан
буолла, Юрий Борисов
иккиһинэн буолан ЖК-
тэлэбиисэр, Ньургун Барашков
үһүс буолан электрическэй

чочу, Иван Киренскэй төрдүс
буолан сэртипикээтинэн
наҕараадаланнылар. 

Массыынанан көнөҕө
сүүрдүүлэргэ Уус Алдан
«Ямаха» – бастакы, Уус Алдан
«Чараҥ» – иккис, Таатта
Дэбдиргэ – үһүс миэстэ,
с у о п п а р д а р
у л а р ы т ы һ ы ы л а р ы г а р
Майаттан «Дьулуур» –
бастакы, Хотун Төҥүлү – иккис,
Уус Алдан «Чараҥ» – үһүс
кэлэннэр анал мэтээллэринэн,
грамоталарынан, сыаналаах
б и р и и с т э р и н э н
наҕараадаланнылар. «Хаар
айан» муҥутуур
кыайыылааҕынан П.П.Аргунов,
Г.Г.Никифоров, мэхээнньик
Марков Константин састаапта-
ах Таатта Дэбдиргэ хамаандата
тахсан автомойканы ылары
ситистэ. Күрэхтэһиилэргэ
Ньургун Борисов бэйэтэ
кылаабынай судьуйанан
үлэлээтэ, Гаврил Жирков ком-
ментатордаата. Уус Алдан
хамаандата Ньургун
Борисовка, И.Е.Сергучев
оҕолоро олохтоох суоппар
Александр Стручковка анал
бириистэрин туттардылар.

Т.А.Борисов аймахтарын
ааттарыттан Махтал суруктары
кийииттэрэ Анна Борисова
күрэх тэрээһинигэр күүс-көмө
буолбут нэһилиэк олохтоохто-
ругар Сергей Сергучевка,
Любовь Кычкинаҕа, Татьяна
Тимофееваҕа, Валентина
Петроваҕа, Саргылана
Антоноваҕа, Александр
Старостиҥҥа, Гаврил
Жирковка, Татьяна Петроваҕа
уо.д.а. туттарда. 

Марелла БАИШЕВА. 

Кулун тутар 8‒12 күннэригэр
Благовещенскайга VI төгүлүн
ыытыллыбыт “Россия эдэр сааһа” диэн
С.С.Лысунов сырдык кэриэһигэр
ыытыллыбыт турнирга оҕолорбут
ситиһиилээхтик кыттан кэллилэр. 

Хабаровскай, Приморскай, Амурскай,
Забайкальскай  кыраайдартан, Сахалинтан,
Еврейскэй Автономнай уокуруктан, Саха сирит-
тэн 200-тэн тахса эдэр боксер күөн көрүстэ. 

2007 с. төрөөбүттэргэ 25 кг Ярик Васильев
(Майа) үһүс, 2005‒2006 сс. төрөөбүттэргэ 42 кг
Айаал Скрябин бастакы, 28 кг Айаан Ощепков,
38 кг Артем Алексеев (Майа) үһүс, 2003‒2004 сс.
төрөөбүттэргэ 30 кг Вася Охлопков бастакы,

Максим Рожин иккис, 34 кг Адам Иванов бастакы,
38 кг Дыгын Ощепков иккис, 2001‒2002 сс.
төрөөбүттэргэ 54 кг Сергей Зыков (Төхтүр) иккис
миэстэлэри ылан кыайыы-хотуу көтөллөнөн кэл-
лилэр. Эдэр боксердарбыт убайдарын Василий
Егоровы, Айтал Дьяконовы үтүө холобур
оҥостон, кинилэр солообут суолларынан
утумнаахтык дьарыктанан салгыы даҕаны
кыайыы көтөллөөх айанныылларыгар
баҕарабыт.

Валерия ЕГОРОВА, 
Хара орто оскуолатын 

10 кылааһын үөрэнээччитэ.  

боксердарбыТ  сиТиҺиилЭрЭ

Үгэскэ кубулуйбут Илин
эҥэр үөрэҕириигэ
үлэһиттэрин боропсойууһун
2017 сыллааҕы
спартакиадата сааскы
каникул күннэригэр Майаҕа
33-с төгүлүн ыытылынна.
Онно успуорт сэттэ
көрүҥэр 150-ча
кыттааччылаах 5 хамаанда
кэлэн   күрэхтэһэн барда.

Волейбол (эр дьон).
Биһиги хамаандабыт
барыларын сабырыйан, бастакы
миэстэҕэ таҕыста. Хамаанда
хапытаана Томтор орто оскуола-
тын дириэктэрэ Николай
Свинобоев, волейбол тириэнь-
эрэ Семен Афанасьев
тэрийиилэринэн 4 күн түмсэн
оонньообуттара, дьарыктам-
мыттара лаппа билиннэ.
Аатырбыт аммалар иккис,
Бороҕон ыччаттара үһүс
буоллулар. Биһигиттэн Болот
Илларионов, Игнатий Прохоров
турнир бастыҥ
о о н н ь о о ч ч у л а р ы н а н
билиниллэн бирииһи ыллылар.

Волейбол (дьахталлар).
Кыргыттарбыт үһүс миэстэҕэ
таҕыстылар. Бастакы миэстэни
Амма, иккиһи Уус Алдан
күүстээх хамаандалара ыллы-
лар. Волейболга Уус Алдан
оонньооччулара сылын ахсын
тэтимирэн иһэллэрэ бэлиэтэ-
нэр. 

Саахымат. Бу сырыыга олус
саргылаахтык оонньоон, хара
маҥнайгыттан бастаан уус
алданнары 3 очукуонан
сабырыйаммыт, ырааҕынан
атан инники таҕыстыбыт.
Бастакы дуоскаҕа күүстээх
састаапка  эдэр тириэньэр
Гаврил Колосов үһүс миэстэни
хааччынна. Иккис дуоскаҕа
успуорт бэтэрээнэ Дмитрий
Сыромятников уонна Евгений
Давыдов (Чурапчы)  тэҥ очукуо-
ланан баран коэффициенынан
сабырыйтаран,  иккис буолла.
Дьахталларга икки дуоскаҕа
Ольга Семенова, Ульяна
Шишигина үгэс курдук
кыайыылаах таҕыстылар. 

Дуобат. Бастакы миэстэни
ырааҕынан атаннар, биһиги
оонньооччуларбыт, иккиһи уус
алданнар, үсүһү таатталар
ылары ситистилэр. Ураты
бэлиэтээн этэрбит баар: үс
дуоскаҕа үһүөннэригэр
баһыйдыбыт. Бастакы дуоскаҕа
Савва Аргунов, иккискэ Иван
Семенов, дьахталларга Анна
Чупрова холкутук бастаатылар. 

Остуол тенниһэ. Өтөрүнэн
инники кирбиини биэриэ суох
курдук састааптаах Чурапчы
күүстээх оонньооччулара чахчы
баһыйа тутан кыайдылар. Уус
Алдан хамаандата иккис, биһиги
үһүс миэстэни ыллыбыт.

Бастакы ракеткаҕа Еремей
Куприянов бастаата.
Дьахталларга олус күүстээх
оонньооччулар мустаннар,
сабырыйтардыбыт.  

Хабылык, хаамыска. Аны
сайын ыытыллыахтаах
Манчаары оонньууларыгар
киллэриллибит саха төрүт
оонньуута тэтимнээхтик сайдан
иһэрэ көстөр. Олус тэҥ,
тыҥааһыннаах киирсиигэ
биһиги кыранан чорбойоммут
кыайыылааҕынан таҕыстыбыт.
Иккис ‒ Чурапчы, үһүс ‒ Таатта.  

Канат тардыһыыта.
Балаһыанньа быһыытынан
волейболистар эрэ кытталлар. 4
эр киһи, 2 дьахтар. Хаһаайыттар
быһыытынан, хамаанданан
бастыырга суоттанан киллэрбит
көрүҥмүтүнэн буолар.
Олохтоохтор бастакы, иккискэ
таатталар, үһүскэ уус алданнар
таҕыстылар. 

Уопсай түмүк. 7 көрүҥтэн
биэһигэр бастааммыт түмүккэ
11 очукуолаах ырааҕынан инни-
килээтибит. 18 очукуолаах Уус
Алдан иккис, 23 очукуоланан
Чурапчы үһүс бириистээх миэ-
стэни хааччыннылар. Сорохтор
куруутун кыайыыны эрэ
эрэйэллэр. Сыл аайы маннык
үтүө түмүк ситиһиллибэт. 2013 с.
Тааттаҕа бастаабыппыт, 2014
с.Аммаҕа иккис, 2015 с.
Томпоҕо эмиэ инникилээбиппит.
Ол эрэн былырыын Чурапчыга
көрдөрүү быдан сэмэй этэ. 

Үөрэх үлэһиттэрин
боропсойууһа өрөспүүбүлүкэҕэ
тэриллибитэ 100 сылыгар
анаммыт бу күрэхтэһии
үчүгэйдик барда. Боропсойуус
өрөспүүбүлүкэтээҕи кэмитиэтэ 3
улахан бирииһи анаата.
Биһиэхэ тиксибит телевизор
бирииспит Мэлдьэхси оскуолата
110 сыллаах үбүлүөйдээх
тэрээһинигэр үөрүүлээх
быһыыга туттарылынна,
интернат оҕолоругар ананна.
Оскуолаттан спартакиадаҕа
өрүүтүн ситиһиилээхтик кыттар,
улууспутун чиэстээхтик
көмүскүүр  саахыматчыт  Ольга
Иванова, дуобатчыт Иван
Семенов оруоллара итиниэхэ
эмиэ учуоттанна. Онуоха эбии
Самараҕа ыытылла турар
Россия чемпионатыгар
үөрэнээччи Проня Говоров 2
кыһыл көмүс, 1 үрүҥ көмүс
мэтээллэри аҕалбыта
учуоттанна.  

Эһиил 34-с спартакиада
Бороҕоҥҥо ыытыллыаҕа. 

Степан АНДРЕЕВ, 
үөрэх үлэһитттэрин

боропсойууһун 
бэрэссэдээтэлэ.

сЭТТЭТТЭн 
биЭҺигЭр 

басТааммыТ…

5“Эркэ э йи”2017  сыл, муус устар 7 күнэ, бээтинсэчӨл олох
сҮдҮ  киҺиЭхЭ  сҮгҮрҮйЭн...



6 “Эркээйи”2017 сыл, муус устар 7 күнэ, бээтинсэ
1967 ‒ Майатааҕы 2 №-дээх 50 миэстэлээх, икки бѳлѳхтѳѳх

дьааhыла-саад тэриллибитэ.
1973 ‒ улахан куорпуска үhүс бѳлѳх аhыллыбыта. 
1992 ‒ хочуолунай дьиэтигэр өрөмүөн ыытыллан кыра бөлөх

көһөрүллүбүтэ. Хонуктаах дьааһыла суох буолбута. 
1993 ‒ ыал дьиэтигэр кыра саастаах оҕолорго эбии дьиэтээҕи

филиал аhыллыбыта.
1993 ‒ “Кэскил” 3 №-дээх оҕо саада сабыллыбытынан үлэhиттэр

биhиэхэ кэлэн холбоспуттара.  
1993 ‒ Майатааҕы 2 №-дээх оҕо саада “Сардаана” оҕо саада диэн

ааттаммыта.
1993‒1994 үөрэх дьылыгар улууска бастакынан иитэр-үѳрэтэр үлэ

студия көрүҥүнэн саҕаламмыта.
1996 ‒ оҕону сайыннарар киин-оҕо саада диэн статустаммыта. 
2003 ‒ “Майатааҕы «Сардаана» оҕону сайыннарар киин-оҕо саада”

оскуола иннинээҕи үѳрэхтээhин муниципальнай тэрилтэтэ” диэн
ааттаммыта. 

2005‒2006 ‒ “Вариативная модель ДОУ, как развивающего
пространства от 0‒7 лет» бырайыагынан өрөспүүбүлүкэтээҕи экспери-
ментальнай площадка буолбута.

2006‒2008 ‒ оҕо саадын сүрүн куорпуһугар төрдүттэн өрөмүөн
ыытыллыбыта.

2011 ‒ “Майатааҕы “Сардаана” оҕону сайыннарар киин-оҕо саада”
оскуола иннинээҕи үѳрэхтээhин муниципальнай бүддьүөт тэрилтэтэ”
дэммитэ. 

2014 ‒ оҕо саада биэс бѳлѳхтѳммүтэ. 

АнАл  тАһААрыы
Майатаа5ы Майатаа5ы “САРДААНА”“САРДААНА” о5ону сайыннарар киин-о5о саадао5ону сайыннарар киин-о5о саада

R

сАйдыы кэрдиис кэмнэрэ
5050

оҕо саадын бастаан бүтэрбит иитиллээччилэр. 1968 с.

“сардаана” оҕону сайыннарар киин-оҕо саадын кэлэктиибэ

Оҕо саада тэриллиэҕиттэн номнуо үйэ аҥара
ааhа оҕуста. Ити сыллар тухары кырачаан оҕолору
кѳрүү-истии, иитии-үѳрэтии тиhигин быспакка
ыытыллан кэллэҕэ, элбэх да киhи үлэлээн аастаҕа,
үгүс кырачааннар олох киэҥ суолугар үктэннэхтэрэ.

Күн-бүгүн оҕо саадыгар биэс бѳлѳҕүнэн 122 оҕо
үтүѳҕэ-кэрэҕэ уhуйуллар. Кэлэктиип 36 үлэһитэ билии
сырдык утаҕын күнтэн күн иҥэрэн үлэлэригэр
таhаарыылаахтык, бэриниилээхтик үлэлииллэр. 

“Сардаана” оҕо саада 2015 с. өрөспүүбүлүкэ
иhинээҕи “Внедрение государственных образователь-
ных стандартов”, “Внедрение эффективного контрак-
та”, “Партнерство с частным детским садом” бырайыак-
тар пилотнай площадкаларынан буолбута. Ити сылтан
“Консультативно-методический центр в ДОУ “Сайдыы
ыллыгынан” бырайыагынан инновацияны
олохтооһуҥҥа үлэтин ситиhиилээхтик саҕалаата. 

Өр сылларга үлэлээбит уопуттаах иитээччилэрби-
тинэн Н.Н.Ефимова, Л.И.Бочкарева, В.П.Петрова,
А.Д.Михайлова, И.И.Слепцова, эдэр талааннаах педа-
гогтар Т.И.Романова, Т.А.Шестакова, С.А.Попова,
Л.А.Бережнева, А.Н.Петрова, Ю.С.Сидорова,
С.И.Попов буолаллар. 2012 сылтан иитэр-үөрэтэр

үлэни ыстаарсай иитээччи Татьяна Ивановна
Романова сүрүннүүр.

„Сайдыы ыллыгынан“ бырайыак сүрүн сыала ‒ оҕо
саадынан хабыллыбатах оҕолордоох ыалга, оҕо күүтэ
сылдьар дьиэ кэргэҥҥэ кѳмѳнү оҥоруу. 2004‒2008 сс.
ити курдук „Модель ДОУ как развивающего простран-
ства для детей от 0 до 7 лет“ диэн бырайыагынан
пренатальнай педагогикаҕа бастакы холонуубутун
олоххо киллэрбиппит. Онон саҥа бырайыак кэлэктиип
урукку уопутугар олоҕуран ыытыллар буолан табыга-
стаах. Бу бырайыагынан „Сельская школа.
Образовательная марка‒2016“ өрөспүүбүлүкэтээҕи
педагогическай дьаарбаҥкаҕа кыттаммыт „Детский сад
‒ дом радости“ анал аат кыайыылааҕын үрдүк аатын
сүгэр чиэстэммиппит.

„Сардаана“ оҕону сайыннарар киин тэриллибитэ 50
сыллаах үбүлүөйүнэн, өр сылларга алтыспыт биир идэ-
лээхтэрбитин, ытыктыыр бэтэрээннэрбитин, иитээччи-
лэрбитин уонна сибэкки кэриэтэ оҕолорбутун ис
сүрэхпититтэн эҕэрдэлиибит!

Альбина ЗАХАровА, 
„сардаана“ оҕону сайыннарар киин

дириэктэрэ.

оҕону сАйыннАрАр киин  бүгүҥҥүтэ

1967 с. 50 миэстэлээх Майатааҕы 2 №-дээх
дьааhыла-саадын бастакы сэбиэдиссэйинэн
Федорова Галина Семеновна анаммыта. 

Өр сылларга  сэбиэдиссэйинэн Мария Егоровна
Сергеева үлэлээбитэ. Ити сылларга оҕо саада социа-
листическай куоталаhыыларга миэстэлэспитэ.
Иитээччилэринэн Раиса Егоровна Охлопкова, Мария
Спиридоновна Большакова, Зоя Николаевна Дмитрие-
ва, Виктория Иннокентьевна Баишева үлэлээбиттэрэ.
Бары үлэҕэ олус бэриниилээхтэрэ, саҥаны олоххо
киллэриигэ дьулуурдаахтара.

1978‒1987 сс. сэбиэдиссэйинэн Баишева Виктория
Иннокентьевна үлэлииригэр болҕомтотун методичес-
кай үлэҕэ, саҥа хайысхалары булууга, иитээччилэр
идэлэрин таhымын үрдэтиигэ уурбута. Иитээччилэр
В.С.Павлова «Оҕону интернациональнай тыыҥҥа
иитии», М.С.Большакова «Оҕону чуолкайдык саҥарар-
га үѳрэтии» дакылааттарынан педагогическай ааҕыы-
ларга оройуоҥҥа, өрөспүүбүлүкэҕэ кыттыбыттара.
Мария Спиридоновна И.И.Каратаев бырагырааматын
олоххо киллэриигэ айар бѳлѳххѳ үлэлэспитэ.        

Кэлин сылларга сэбиэдиссэйинэн Л.Г.Шахурдина,
М.Д.Пивоварова, В.П.Габышева, О.И.Спиридонова
үлэлээбиттэрэ. В.П.Габышева методическай үлэни
былааннаан ыытыыга саҥа сүүрээннэри киллэрбитэ.
Л.Г.Шахурдина оҕону иитиигэ-үѳрэтиигэ сѳптѳѳх усулу-
обуйаны тэрийиигэ, М.Д.Пивоварова оҕону эт-хаан
ѳртүнэн сайыннарыыга былааннаах үлэни тэрийбиттэ-
рэ. О.И.Спиридонова хочуолунай буолан турбут дьиэни
уларытан оҥорторон сүрүн куорпустан кыра бѳлѳҕү

кѳhѳрбүтэ. Оҕо саада киин ититиллэр ситимҥэ
холбонулларын ситиспитэ. Оҕо сайдар усулуобуйата
лаппа тупсарыллыбыта. «Кыра саастаах оҕолору
физическэй көстүүлэри кытта билиhиннэрии» пособие
ааптара. Оҕо чэгиэн-чэбдик буолуутугар араас кэмнэр-
гэ Александра Николаевна Старостина, Александра
Васильевна Кычкина, Анфиса Моисеевна Петрова,
Валентина Владимировна Степанова, Мария Ивановна
Юмшанова биэлсэринэн таhаарыылаахтык
үлэлээбиттэрэ.

1993‒2011 сс. сэбиэдиссэйинэн СӨ үѳрэҕириигэ
туйгуна, РФ уопсай үѳрэхтээhиҥҥэ Бочуоттаах үлэhитэ,
“Салайааччы-хаһаайыстыбанньык” анал аат, «Майа ‒
дойдум барахсан» бэлиэ хаhаайына Раиса Никитична
Стручкова үлэлээбитэ. 1994 с. улууска бастакынан
оскуола иннинээҕи саастаах оҕолорго студиянан
иитии-үѳрэтии ньымата киллэриллибитэ. Ити сыл 15
миэстэлээх дьиэтээҕи оҕо саада аһыллыбыта, үлэ
уопута тарҕатыллыбыта. Бастакы иитээччинэн
Скрябина Валентина Андреевна үтүѳ суобастаахтык
үлэлээбитэ.

Иитээччилэр Александра Павловна Игнатьева, Зоя
Никоновна Андреева, Виктория Петровна Петрова,
музыкальнай үлэhитинэн Галина Дмитриевна
Куличкина үтүѳ суобастаахтык үлэлээбиттэрэ. Өр
сылларга оҕолору итии, минньигэс аhынан аhаппыт
Марфа Ильинична Тихонова, Анна Ильинична Аринки-
на, Саргылана Гаврильевна Кривогорницына, иитээччи
кѳмѳлѳhѳѳччүлэрэ Ольга Аркадьевна Оконешникова,
Альбина Ивановна Бочкарева, тас үлэhиттэр Петр Пет-

рович Соловьев, Александра Алексеевна Бубякина,
таҥас сууйааччы Валентина Ивановна Сергучева үтүө
тылынан ахтыллаллар.

1996 с. «Сардаана» оҕону сайыннарар кииҥҥэ кубу-
лутуллубута. Кэнники сылларга кэлэктиип Л.А.Венгер
«Развитие» бырагырааматын сахалыы боруобалаан
олоххо киллэрбитэ. Ити үлэни бастакынан С.П.Зыкова
уонна И.И.Слепцова саҕалаабыттара.

1999 с. өрөспүүбүлүкэтээҕи «Детский сад‒1999»
куонкуруска кыттан лауреат аатын ылбыта. 2000 с.
«Улууска оскуолаҕа киириэн иннинээҕи саастаах оҕону
иитэр бастыҥ тэрилтэ» буолары ситиспитэ. 2003‒2008
сс. оҕо саадын бэтэрээннэрэ Охлопкова Раиса Егоров-
на, Сергеева Мария Егоровна «Сыл бастыҥ иитээччи-
тэ» анал бириэмийэлэри туттарбыттара. 

2006 с. өрөспүүбүлүкэтээҕи инновационнай быра-
гыраамалар уонна бырайыактар куонкурустарыгар кыт-
тан «Вариативная модель ДОУ, как развивающее про-
странство для детей от 0 до 7 лет» экспериментальнай
площадка буолбуппут. Научнай салайааччыбыт педаго-
гическай наука хандьыдаата, СГПА научнай отделын
начаалынньыга Ольга Иннокентьевна Михалева
үлэлэспитэ.

2007‒2008 сс. оҕо саада төрдүттэн өрөмүөннэнэн
саҥа ирдэбиллэргэ эппиэттэһэр сырдык, сылаас, киэҥ-
куоҥ, тупсаҕай оҥоһуулаах дьиэ кэнчээри ыччаттарбы-
тыгар аана тэлэччи аhыллыбыта. 1967‒2016 сс.
Майатааҕы “Сардаана” оҕону сайыннарар киинтэн
1332 кырачаан оҕо оскуола боруогун атыллаан олох
киэҥ аартыгар үктэннэ.

бороПсойуус үлэтэ
Боропсойуус кэмитиэтин бэрэссэдээтэлинэн

уhун сылларга кыhамньылаахтык үлэлээбит Вик-
тория Петрова, Ольга Куличкина буолаллар.
1996‒2003 сс. Ольга Иннокентьевна дьаныардаахтык
үлэлээн-хамсаан кэлбитин бэлиэтиибит. 2003 сылтан
мин анаммытым. 

Тэрилтэ үлэhиттэрин сынньалаҥын тэрийии, оҕо
саадын бэлиэ күннэрин, үлэhиттэр үбүлүөйдэрин
бэлиэтээhин, оҕо сайыҥҥы сынньалаҥын, ыhыахтары,
субуотунньуктары тэрийии ‒ сүрүн үлэбит. Үөрэх туйгун-
нарыгар Махтал сурук, бэлэх туттарыллар. Үөрэх
дьылын саҕаланыытын, түмүктэниитин айылҕаҕа
тахсан күрэхтэhэн сэргэхтик атаарабыт, Сахабыт сирин
араас муннуктарынан мусуойдарга сылдьабыт. 

Үлэhиттэр интэриэстэринэн арахсан «Дьэргэлгэн»
фольклор бөлөҕө, ырыа ансаамбылыгар,  драма, үҥкүү
куруhуоктарыгар дьарыктаналлар. Спортсменнарбыт
Максимова М.Н., Пивоварова Р.Г., Сидорова Ю.С., Попо-
ва С.А., Тастыгина М.В., Сысолятина М.В.
күрэхтэhиилэргэ кыттаннар тэрилтэ чиэhин
көмүскүүллэр. 

Чэгиэн доруобуйалаах, туруктаах олохтоох буолуҥ.
Дьоhун үбүлүөйүнэн эҕэрдэлиибит.

Антонина ПетровА,
боропсойуус кэмитиэтин бэрэссэдээтэлэ. 



Биһиги тапталлаах күндү киһибит, кэргэним, ийэбит,
эйэҕэс эбэбит, үлэ бэтэрээнэ, Чүүйэ олохтооҕо
Чабыкина Екатерина Михайловна уһун, ыарахан
ыарыыттан күн сириттэн туораабыта бу дьыл муус
устар 8 күнүгэр 40 хонугун туолар.                                               

Екатерина Михайловна 1951 с. кулун тутар 18
күнүгэр “Кыһыл трактор” холкуоска төрөөбүтэ.
Аҕата Михаил Васильевич, ийэтэ Федора

Дмитриевна, кэтэһиилээх, күндү кыыстарын улахан-
нык маанылаан-атаахтатан ииппиттэрэ-улаатыннар-

быттара.                      
1958 с. Чүүйэ 4 кылаастаах уонна Майа орто

оскуолатыгар үөрэммитэ. Ордук тыл предметтэригэр ситиһиилээхтик
үөрэммитэ, кинигэни кыра эрдэҕиттэн сөбүлээн ааҕара, элбэҕи
билэрэ-көрөрө.  Оччотооҕу “Оскуола ‒ производство ‒ үрдүк үөрэх”
девиһинэн салайтаран, Чүүйэҕэ “Саһарҕа” пиэрмэтигэр 2 сыл ыаннь-
ыксыттаабыта.                                                

1970 с. СГУ история-филологическай факультетын нуучча тылын
салаатыгар туттарсан киирбитэ. Бастакы куурус кэнниттэн,
үөрэҕиттэн тохтоон, сопхуоһугар тахсан, эмиэ сүөһү иитиитигэр
үлэлээбитэ. Онтон Томскай куоракка баран «Сибирский кабель”
собуокка үлэлээбитэ, 1‒2 разрядтары толорбута. Аҕата өлөн,
сөбүлүүр үлэтиттэн тохтоон, төннөргө күһэллибитэ. Ити күһүнүгэр
култуурунай-сырдатар училище режиссер салаатыгар
киирбитэ.Үөрэҕин бүтэрэн баран, Харба Атахха кулууп
сэбиэдиссэйинэн, Бүтэйдээххэ култуура дьиэтин дириэктэринэн
үлэлээбитэ. Бүтэйдээххэ олоҕун аналын көрсүбүтэ. Чабыкин Степан
Степановичка кэргэн тахсан, 38 сыл дьоллоохтук олордо, 4 оҕону
төрөтөн, улаатыннаран, атахтарыгар туруортаата, элбэх сиэн миннь-
игэс сытын ылан барда.
Ханнык да үлэттэн толлубакка, “үрүҥ-хара” диэн араарбакка ылсыһан
иһэрэ. Ол курдук Чүүйэ оскуолатыгар буфетчицанан,
атыылаааччынан үлэлээбитэ.  1995 сылтан Майа гимназиятыгар 10
сыл устата повардаабыта, оҕолор, учууталлар махталларын ылбыта. 

2005 сылтан олоҕун дьиэ кэргэнигэр анаабыта. Ураты минньигэс
астаах хаһаайка буоларын сылдьыбыт ыалдьыт-хоноһо сыаналыыра,
сөҕөрө. Араас ырысыаптары мунньан, онон астаан-күндүлээн
үөрдэрэ. Сайын оҕуруот олордон, кэнсиэрбэлээн кыһыҥҥы аспытын
хааччыйара. Сибэккини наһаа сөбүлүүрэ, олбуора араас дьэрэкээн
сибэккинэн симэнэрэ, ону оҕо курдук бүөбэйдиирэ. Өрөбүл
чугаһаатын да, сиэннэрин кэтэһэрэ, араас бүлүүдэлэрин астаан
түбүккэ түһэрин сөбүлүүрэ, хас биирдиилэрэ тугу гыммыттарын-
саҥарбыттарын кэрэ кэпсээн оҥосторо. Сахалыы аһыныгас-
айыымсах майгылааҕа, дьону быһа-хото саҥарары сөбүлээбэтэ,
туруору-судургу быһыылааҕа, олоххо бэйэтэ туһунан көрүүлэрдээҕэ.
Дьиэ кэргэнин, бииргэ төрөөбүттэрин өрүү харыстыы-көмүскэһэ
сылдьара, бэйэтэ эппитин толорторон тэйэрэ, кини этиитэ-соруйбута
булгуччу толоруллуохтааҕа өйдөнөр этэ. Сиэннэрэ улаатан үлэһит
дьон буолалларын көрүөн баҕата туолбатаҕа хомолтолоох. 

Күндү киһибитин сүтэрбит ыарахан күннэрбитигэр кутурҕаммытын
тэҥҥэ үллэстибит, көмө-тирэх, өйөбүл, сүбэ-ама буолбут бар дьомму-
тугар, хаан-уруу, чугас аймахтарбытыгар, биир дойдулаахтарбытыгар,
«Чүүйэ нэһилиэгэ» МТ дьаһалтатыгар, бөһүөлэк түөлбэлэригэр, ыкса
ыалларбытыгар, ыалдьа сылдьар кэмигэр эрэйин чэпчэтиһэ
сатаабыт биэлсэр Лена Аркадьевнаҕа, ийэбитин кытары бииргэ

үөрэммит, үлэлээбит, алтыспыт дьонугар, «Чуораанчык» оҕо саадын,
оройуоннааҕы киин бибилэтиэкэ, “Авангард” тутуу тэрилтэ,
Майатааҕы народнай хор, “Байылыат” маҕаһыын, “Кыталык” оҕо
эстетическэй киинин  кэлэктииптэригэр, бииргэ үөрэммиттэрбитигэр,
чугас дьүөгэлэрбитигэр, табаарыстарбытыгар көмөҕүт иһин хаһыат
нөҥүө махталбытын тиэрдэбит уонна барыгытыгар чэгиэн
доруобуйаны,  уһун, дьоллоох олоҕу баҕарабыт.

Ийэбит, эбэбит сырдык мөссүөнэ үйэ-саас тухары өйбүтүгэр-
сүрэхпитигэр тыыннаах буолуоҕа. Олоҕун оҕолоро-сиэннэрэ сал-
гыахпыт. 

Кэргэнэ, оҕолоро, кийиитэ, күтүөттэрэ, сиэннэрэ. 

Тапталлаах күндү эдьиийбит Чабыкина Екатерина Михайловна
ыарахан ыарыыттан Күн сириттэн туораабыта муус устар 8 күнүгэр 40
хонуга туолар. Күндү киһибит сылаас мичээрин, эйэҕэс сыһыанын,
сүбэтин, биһиги туспутугар кыһамньытын, тапталын, тугу оҥорбутун
ахтан ааспатах күммүт суох.

Катя Чүүйэ нэһилиэгэр Михаил Васильевич уонна Федора
Дмитриевна Осиповтар дьиэ кэргэҥҥэ бастакы оҕолоро этэ. Аҕабыт
эдэр сааһыгар хомолтолоохтук олохтон туораан, эдьиийбит ыал
улахан оҕото буолан, ийэтигэр, бииргэ төрөөбүттэригэр – икки
балтыгар, быраатыгар үөрэхтээх, үлэһит, ыал ийэтэ, аҕата буоларбы-
тыгар, бигэтик атахпытыгар туран, олохпутун дьаһанарбытыгар
ийэлии кыһаллара, истиҥ сүбэһит, дурда-хахха буолара. Кини хас
биирдиибитигэр сылаас сыһыана, уҕараабат кыһамньыта,
болҕомтото тиийэриттэн сөҕөрбүт, үөрэрбит.

Екатерина Михайловна култуура үлэһитэ үөрэхтээх буолан
Хорообукка, Бүтэйдээххэ методиһынан уонна кулууп дириэктэринэн
үлэлээбитэ. Кэлин, биэнсийэҕэ тахсыар диэри, Чүүйэ оскуолатыгар,
Майа гимназиятыгар поварынан таһаарыылаахтык үлэлээн-хамсаан
кэлбитэ. Кини ханна да үлэлээтэр, кыһамньылаахтык
эппиэтинэстээхтик, үтүө суобастаахтык үлэлиирэ, онон үгүс дьон мах-
талын ылара, кэллиэгэлэрэ ытыктыыллара, хайгыыллара, киэн тут-
таллара. Элбэх Бочуотунай грамоталарынан, Эҕэрдэ суруктарынан
бэлиэтэммитэ, үлэ бэтэрээнэ буолбута.

Биһиги эдьиийбит айылҕаҕа сылдьарын сөбүлүүрэ, сир аһын
хомуйарыттан астынара, оҕуруот астарын үүннэрэрэ, сибэкки
арааһын олордоро, ис дууһатыттан олус минньигэстик астыыра.
Дэлэй астаах-үөллээх хаһаайка этэ.

Катя олоҕун аргыһын Ыстапааны көрсөн, 4 оҕо тапталлаах ийэтэ,
7 сиэн эбэтэ буолар дьолу билэн, дьоллоох олоҕу олорон ааста.
Эдьиийбит дьиэ кэргэнин туһугар олус кыһаллара, долгуйара,
инникигэ, сырдыкка угуйара. Оҕолор ситиһиилэринэн үөрэрэ-көтөрө,
астынара, кинилэргэ эрэллээх сүбэһит, үтүө доҕор буолара. Күнэ-ыйа
сиэннэриттэн тахсара. Эдьиийбит ситэ олорботох олоҕун оҕолоро,
сиэннэрэ салгыахтара турдаҕа…

Күндү киһибит, тапталлаах эдьиийбит Катя сырдык мөссүөнэ, үтүө
майгыта, олоххо дьулуура биһиги өйбүтүгэр-санаабытыгар,
сүрэхпитигэр-дууһабытыгар иҥэн өрүү тыыннаах, кэнэҕэс сылларга
үтүө холобур буола туруоҕа.

Бииргэ төрөөбүт балтылара Мария, Надежда, 
быраата Михаил дьиэ кэргэттэрэ.

Считать недействительным
утерянный паспорт серии 9815 №
657529 от 15.04.2016 г. на имя
Дмитриевой Анны Николаевны.

Павловскай киинигэр саҥа 3
этээстээх таас дьиэҕэ толору
хааччыллыылаах кыбартыылар
ипотекаҕа атыыланаллар. Тел.:
8924766 0138, 8924 765 1021.

Толору хааччыллыылаах
кыбартыыраны куортамныыбыт.
Тел.: 8984 110 812, 18 чаас кэннит-
тэн.

Продаю кобылу 6 лет, нахо-
дится в Табаге Мегино-Кангалас-
ского района, цена 70 тыс.руб.,
варианты обмена.

Тел.: 8914 288 4228, 8924 167
6544.

Күндү таптыыр, ытыктыыр ийэбитин, эбэбитин, хос эбэбитин,
тыыл, педагогическай үлэ бэтэрээнин, РСФСР үөрэҕириигэ туйгунун

СТАРОСТИНА Мария Федоровнаны
90 сааһын туолар үөрүүлээх үбүлүөйүнэн ис сүрэхпититтэн
истиҥник эҕэрдэлиибит!

Биһиги туспутугар кыһамньыҥ, мэлдьи күүс-көмө, сүбэ-ама буола
сылдьарыҥ иһин барҕа махталбытын тиэрдэбит. Баҕарабыт күндү
киһибитигэр чэгиэн-чэбдик доруобуйаны, этэҥҥэ буолууну, оҕолоруҥ,
сиэннэриҥ тапталларыгар угуттанан үөрэ-көтө, өссө да уһуннук
нус-хас олороргор. 

Кыргыттарыҥ, күтүөтүҥ, сиэннэриҥ, хос сиэннэриҥ.

Ытыктабыллаах бииргэ айа-тута сылдьар кэллиэгэбит 
ЗАхАРОв василий Егорович!

Эйигин, «Саха Өрөспүүбүлүкэтин култуураҕа үтүөлээх үлэһитэ»
үрдүк ааты сүкпүккүнэн итиитик-истиҥник эҕэрдэлиибит!

Бу үтүө аат – айымньылаах, сыралаах үлэ түмүгэ. Айылҕаттан
бэриллибит талааҥҥын бар дьоҥҥор, оҕолору кэрэ эйгэҕэ уһуйууга
анаан, саха национальнай инструменнарын оркестра үрдүк таһымҥа
тахсарыгар, улуус култуурата, ускуустубата сайдыытыгар,
социальнай-экономическай олоҕор биллэр олугу уурсубуккун астынан
туран, үрдүктүк сыаналыыбыт. Күн-бүгүн дьоһуннаахтык үлэлии-

хамсыы, М.К.Попова аатын сүгэр муусука оскуолатын кэлэктиибэ сайда-үүнэ, айа-
тута сылдьарыгар киллэрбит кылааккын астынан бэлиэтиибит.

Тус бэйэҕэр, чугас дьоҥҥор этэҥҥэ буолууну, ситиһиилэри, элбэх дьоллоох түгэннэри
баҕарабыт!

Улуус култуураҕа уонна духуобунай сайдыыга салалтата,
биир идэлээхтэр сойуустара, улуус култуураҕа эйгэтин үлэһиттэрэ.

«2-с Наахара нэһилиэгэ»
муниципальнай тэриллии
дьаһалтата, нэһилиэн
дьокутааттарын Сэбиэтэ Хочо
олохтооҕо

ПЕТРОВ Василий Васильевич 
эдэр сааһыгар хомолтолоохтук
олохтон туораабытынан кэргэнигэр,
оҕолоругар, бары аймахтарыгар
дириҥ кутурҕаннарын тиэрдэллэр.

Наахара учаастактааҕы
балыыһатын кэлэктиибэ Петрова
Антонина Васильевнаҕа,
Корнилова Варвара Ивановнаҕа
күндү бырааттара

ПЕТРОВ Василий Васильевич 
хомолтолоохтук Орто дойдуттан
туораабытынан дириҥ кутурҕанын
тиэрдэр.

Улуустааҕы санитарнай
сулууспа кэлэктиибэ бииргэ
үлэлээбит дьүөгэбитигэр Шишигина
Эльвира Иннокентьевнаҕа таптал-
лаах эдьиийэ

ГЕРАСИМОВА 
Татьяна Иннокентьевна 

уһун, ыарахан ыарыыттан Күн
сириттэн туораабытынан дириҥ
кутурҕанын тиэрдэр.

Күндү ийэбит, эбэбит, хос
эбэбит, тыыл, үлэ бэтэрээнэ, сэрии
кыттыылааҕын  огдообото, Баатара
нэһилиэгин олохтооҕо

ПОПОВА (Окорокова) 
Мария Дмитриевна 

уһун, ыарахан ыарыыттан 90
сааһыгар олохтон туораабытын
туһунан аймахтарыгар, билэр дьо-
нугар, курутуйан туран, биллэрэбит.

Оҕолоро, сиэннэрэ.

Киин балыыһа инфекционнай
отделениетын кэлэктиибэ өр
сылларга бииргэ үлэлээбит
бэтэрээн үлэһиппит
ПЕТРОВА Александра Саввична

Күн сириттэн соһумардык
туораабытынан оҕолоругар,
сиэннэригэр, аймахтарыгар дириҥ
кутурҕанын тиэрдэр.

Индексэ: 54885 Кээмэйэ: 2 б.л.
Тираһа: 2300 Сакааһын №рэ: 25

Хаһыат бэчээккэ бэриллэр графига 15.00 ч.
Бэчээккэ бэрилиннэ: 15.00 ч.

